
Reikna má með að HB Grandi 
hafi fengið rúma 2 milljarða kr. úr 
sölu eignarhaldsfélagsins Deris á 
fiskeldisfyrirtækinu Salmones Frisour í 
Síle. Í tilkynningu til kauphallarinnar segir 
að Salmones Frisour hafi verið selt á 229 
milljónir dollara eða yfir 23 milljarða kr. 
Þegar fjallað var um söluna í fjölmiðlum 
fyrr í vetur kom fram að söluverðið var 
þá talið um 200 milljónir dollara m.v. 
bókfært virði fyrirtækisins. Það var því 
selt á tæplega 15% hærra verði en hinu 
bókfærða. HB Grandi á 20% eignarhlut í 
Deris og bókfært virði hlutarins var í lok 
mars 24,5 milljónir evra. Þar af voru 15,7 
milljónir evra eða rúmlega 1,9 milljarðar kr. 
vegna hlutarins í Salmones Frisour. Því má 
reikna með að hlutur HB Granda úr þessari 
sölu nemi nokkuð yfir 2 milljörðum kr.
Verð á eldislaxi hefur lækkað töluvert 
að undanförnu á mörkuðum í Evrópu. 
Viðmiðunarverðið á dagsmarkaðinum 
er komið niður í tæpar 66,5 nkr./kg sem 
er yfir 15% lækkun frá því að verðið náði 
hámarki í rétt rúmum 80 nkr./kg um 
miðjan síðasta mánuð. Helsta ástæðan 
er aukið framboð á laxi sem skýrist 
af því að hlýtt veðurfar í norðanverði 
Evrópu undanfarna tvo mánuði hefur 
aukið vaxtarhraða laxsins og þar með 
framleiðsluna á honum.

Töluverð umræða hefur verið í Noregi 
um að setja sérstakan auðlindaskatt á 
fiskeldisfyrirtækin þar í landi. Skatturinn 
yrði samskonar og sá sem lagður er 
á norska olíu- og vatnsorkuiðnaðinn. 
Það nýjasta í málinu er að meirihluti 
efnahagsnefndar Stórþingsins hefur lagt til 
við norsku ríkisstjórnina að hún láti kanna 
kosti og galla slíks skatts og mögulegar 
útfærslur á honum. Ætlunin er að slík 
úttekt verði tilbúin ekki seinna en vorið 
2020. 

Eftirspurn eftir eldislaxi, og villtum laxi, 
jókst verulega víða um heiminn á síðasta 
ári þrátt fyrir hækkandi verð. Þetta kemur 
fram í nýlegri Globefish skýrslu frá FAO, 
Matvælastofnun Sameinuðu þjóðanna. 
Innflutningur á laxinum jókst í flestum 
löndum ESB, Bandaríkjunum og Japan 
og víða í Asíu. Fram kemur í skýrslunni 
að meginskýringin á þessu sé almennt 
batnandi efnahagsástand í heiminum. 
Tekið er sem dæmi að sala á laxi til 
Rússlands og Brasilíu jókst um 12%, í 
dollurum talið, milli áranna 2016 og 2017.

Frakkland er stærsti einstaki markaðurinn 
fyrir eldislax í Evrópu. Það eru aðallega 
Norðmenn og Skotar sem selja lax á 
þessum markaði og hefur aðeins hallað 
á Norðmenn á síðustu árum. Franskir 
neytendur hafa í ríkari mæli valið 
skoska laxinn enda ber sumt af honum 
gæðamerkið Label Rouge. Mest selst af 
reyktum laxi á franska markaðinum og gert 
er ráð f yrir að salan á honum í ár verði 
betri en í fyrra.

Laxeldi skapar 132.600 störf í strandbyggðum

Laxeldi skapar nú 132.600 störf í strandbyggðum um allan heim. Samanlagt framleiða 
þessar laxeldisstöðvar 17,5 milljarða máltíða á ári.
Þetta kemur fram í nýrri skýrslu frá ISFA, alþjóðasamtökum laxeldisþjóða. Í heildina er 
þetta aukning um 3 milljarða máltíða og 12.000 starfa á undanförnum þremur árum. 
Í skýrslunni segir einnig að verðmæti framleiðslunnar á heimsvísu nemi nú rúmlega 15 
milljörðum dollara, eða nær 1.600 milljörðum kr., og hefur aukist um 5 milljarða dollara á 
síðustu þremur árum. Árleg framleiðsla á eldislaxi nemur nú um 2,5 milljónum tonna.
Trond Davidsen forseti ISAF segir að án vafa sé framleiðsla á eldislaxi stöðugt að verða 
mikilvægari í fæðuöflun jarðarbúa. 

lítið laxeldi á Íslandi 
en jákvæð þróun
-miklar sveiflur á verðinu á heimsmarkaði

Framleiðsluland 2017 2016 Breyting í %

Noregur 1.087.000 1.054.000 3,1%

Skotland 156.900 141.700 10,7%

Færeyjar 70.900 69.600 1,9%

Írland 15.500 14.200 9,2%

Ísland 11.265 8.420 34,8%

Evrópa samtals 1.341.565 1.287.820 4,2%

Chile 521.200 454.000 14,8%

Norður-Ameríka 145.500 151.700 -4,1%

Ameríka samtals 666.700 605.600 10,1%

Ástralía 54.900 45.800 19,9%

Önnur lönd 21.600 18.500 16,8%

Samtals 2.084.765 1.957.720 6,5%

Allar tölur eru í þúsundum tonna.

F
ramleiðsla á eldislaxi vex 
hraðast á Íslandi af öllum 
þjóðum heimsins. Framleiðslan 
hér á landi er þó mjög lítil í 

samanburði við nágrannaþjóðir okkar 
og þá sérstaklega Noreg, Færeyja, 
Írland og Skotland. Á milli áranna 2016 
og 2017 jókst framleiðslan á Íslandi um 
34,8% og nam 11.265 tonnum á árinu 
2017. Næst á eftir kemur Skotland með 
framleiðsluaukningu upp á 10,7% og 
síðan Írland með aukningu upp á 9,2%. 
Noregur sem er stærsti framleiðandi 
heimsins í eldislaxi var með aukningu 
upp á 3,1%.

Gert er ráð fyrir að töluverður vöxtur 
verði áfram í framaleiðslu á eldislaxi á 
Íslandi. Eins og áður hefur komið fram 
í Fiskeldisblaðinu hefur framleiðslan í 
ár aukist verulega miðað við sama tíma 
í fyrra. Raunar stefnir í að í ár verði 
framleitt hátt í 20.000 tonn af eldislaxi 
hérlendis.

Miklar sveiflur á verðinu
Miklar sveiflur hafa verið í verði 
á eldislaxi á heimsmarkaði á 

undanförnum vikum. Verðið fór hæst í 
rúmar 80 nkr./kg um miðjan maímánuð 
en lækkaði síðan um nær 25% á þremur 
vikum eða niður í rúmar 60 nkr./kg. 
Síðan hækkaði það aftur um tíma upp 
í rúmar 65 nkr./kg. Um þessar mundir 
er verðið aftur 
komið níður í 
rúmar 60 nkr./
kg samkvæmt 
vefsíðunni 
fishpool.
eu. Ástæðan 
fyrir þessum 
verðsveiflum er 
einkum aukin 
framleiðsla hjá 
Norðmönnum en hún jókst t.d. um rúm 
6% í maí miðað við sama mánuð í fyrra.

Framvirk verð á fishpool.eu sýna að 
markaðurinn reiknar með að verðið 
muni lækka stögt fram á haust og muni 
ná botni í september í tæpum 57 nkr./
kg. Eftir það hækkar verðið hratt fram 
að áramótum og stendur í rúmum 66 
nkr./kg um næstu áramót.

„á milli 
áranna 2016 
og 2017 jókst 
framleiðslan 
á Íslandi um 

34,8%“



Ban Ki-moon: Fiskeldi er til 
hagsbóta fyrir allan heiminn

B
an Ki-moon fyrrum aðalritari 
Sameinuðu þjóðanna segir að 
fiskeldi sé til mikilla hagsbóta 
fyrir allan heiminn. Það vinni 

gegn loftslagsbreytingum, stuðli að 
sjálfbærum aðferðum í fæðuöflun, 
sé drifið áfram af tilfinngu fyrir 
samfélagslegri ábyrgð og stuðli að 
fæðuöryggi fyrir jarðarbúa.

Þessi orð lét Ban Ki-moon falla í ræðu 
á ráðstefnunni AquaVision sem haldin 
var í Stavanger í síðustu viku. Ban Ki-
moon var annar aðalræðumaðurinn 
á ráðstefnunni en hinn var Viktoría 
krónprinsessa Svíþjóðar.

„Heilbrigð höf eru nauðsynleg til að 
viðhalda heilbrigðri jörð og heilbrigðu 
lífi,“ sagði Ban Ki-moon. „Starfsemi 
ykkar er gífurlega mikilvæg fyrir 
alþjóðlega viðleitni til að vernda og 
stjórna á varfærinn hátt hafsvæðum 
okkar.“

Vex hraðast
Í máli aðalritarans kom m.a. fram að 
fiskeldi sé nú sú matvælaframleiðsla 
sem vaxi hraðast í heiminum. Fiskeldi 
standi nú undir nær helmingi af 
allri fiskneyslu í heiminum. Fiskeldi 
hafi stuðlað að auknu fæðuöryggi, 
dregið úr fátækt og aukið viðskipti og 
atvinnutækifæri víða um heiminn.

Fyrsta laxeldisstöðin 
á landi í Noregi í 
uppsiglingu
Fyrsta laxeldisstöðin á landi í Noregi 
er í uppbyggingu. Fyrirtækið sem 
stendur að baki henni er Fredrikstad 
Seafoods. Það er að mestu í eigu Nordic 
Aquafarms sem er að byggja 500 
milljóna dollara (rúml. 50 milljarða kr.) 
landeldisstöð í Maine í Bandaríkjunum. 
Í frétt um málið á vefsíðunni 
FISHupdate segir að þessi laxeldisstöð 
verði reist skammt fyrir utan 
Fredrikstad og að fyrsti áfangi hennar 
sé á áætlun. Í fyrsta áfanga verður 
byggð 2.000 tonna eldisstöð ásamt 
sláturhúsi en fullbyggð verður stöðin 
6.000 tonn að stærð. Reiknað er með 
að fyrstu löxunum verði slátrað á næsta 
ári. Þegar er búið að selja þá uppskeru 
til Danmerkur. Í öðrum áfanga þessarar 
eldisstöðvar, upp á 4.200 tonn, verður 
notast við nýja kynslóð af hönnun fyrir 
eldisstöðvar sem ætlað er að hámarka 
árangur og auka velferð laxana sem 
aldir verða upp í stöðinni.

Viktoría krónprinsessa, sem 
var fulltrúi SeaBOS samtakanna á 
ráðstefnunni, sagði m.a. í sinni ræðu 
að við yrðum að stoppa að nota höfin 
sem ruslafötur. Tilveru um 700 tegunda 
sjávardýra væri nú ógnað vegna 
plastmengunnar í höfunum. Ef svo 
heldur sem horfir verður meira af plasti 
en fiski í höfunum árið 2050.

„Til að tryggja heilbrigða framtíð 
þurfum við heilbrigð höf,“ sagði 
krónprinsessan. „Ég fagna vinnu 
ykkar í að koma á fót sjálfbærri 
matvælaframleiðslu á sjávarafurðum 
þar sem þið hafið fundið nýjar lausnir 
sem eru bæði frumlegar og fjárhagslega 
hagstæðar.“

Ban Ki-moon, fyrrum aðalritari Sameinuðu þjóðanna.

FurðuFréttin

söguhornið leiðari

Dularfullt „sjávarskrímsli“ í Queensland
Nýlega rak á land það sem kallað er 
dularfullt „sjávarskrímsli“ við bæinn 
Bundaberg í Queensland í Ástralíu. Eftir 
að þetta „skrímsli“ fannst á ströndinni 
við Bundaberg og myndir af því fóru 
að berast um netið fór í gang mikil 
umræða í netheimum um hvaða fiskur 
eða dýr væri að ræða. Sumir vildu 
meina að um Coelacanth væri að ræða 
en sá fiskur var talinn löngu údauður 
þar til eintak af honum fannst árið 1938.

Það voru hjónin John og Riley 
Lindholm sem fundu „skrímslið“ en 
það reyndist vera nær tveggja metra 

langt og yfir 160 kg að þyngd. John 
sem unnið hefur við fiskveiðar alla 
sína tíð segir að hann hafi aldrei rekist 
á neitt þessu líkt á ferlinum. „Þetta er 
óvenjulegasti hlutur sem ég hef séð á 
ævinni,“ segir John.

Yfirvöld í Queensland hafa rannsakað 
„skrímslið“ og þau telja helst að um 
tegundina Queensland grober sér að 
ræða en bæta því við að ástandið á 
hræinu hafi gert greiningu á því erfiða. 
Þá sé ekkert hægt að segja til um 
hvernig „skrímslinu“ skolaði á land né 
úr hverju það drapst.

Fiskeldi í blóma 
þegar Cook 
skipherra kom  
til Hawaii
Þegar landkönnuðurinn þekkti James 
Cook skipherra kom til Hawaii-eyja 
fyrstur hvítra manna, var þar fiskeldi 
í miklum blóma og hafði verið um 
langan tíma. Áætlað er að þegar Cook 
skipherra steig á land á eyjunum árið 
1778 voru þar a.m.k. 300 fiskitjarnir 
sem framleiddu um 900 tonn af 
eldisfiski árlega.

Fiskitjarnirnar voru byggðar 
upp á grunnsævi í kóralrifum 
næst landi og umkringdar með 
hraunsteinum. Yfirleitt voru þær 
í mynni ferskvatnslækja þannig 
að þeir sem sáu um þær gátu veitt 
ýmsum næringarefnum úr lækjunum 
í tjarnirnar og aukið þannig vöxt 
þörunga og annars gróðurs í þeim og 
þar með aukið vöxt fiskanna sem aldir 
voru í tjörnunum. Ein helsta tegundin 
sem alin var upp í þessum tjörnum 
voru marlaxar (mullets).

Eins og kunnugt er í sögunni lifði 
Cook skipherra ekki af heimsókn sína 
til Hawaii þar sem innfæddir drápu 
hann. Fiskitjarnirnar á eyjunum hafa 
hinsvegar gengið í endurnýjun lífdaga 
því á síðustu árum hafa nokkrar þeirra 
verið færðar í upprunalegt horf.

F
lest hefur gengið okkur 
Íslendingum í haginn síðustu 
árin. Hagkerfið okkar er 
verulega stærra en það var 

á velmektarárunum fyrir hrun. 
Hagvöxtur sló flest met og var 7,5 
prósent árið 2016. Lífskjörin hafa 
batnað meira hér á landi en þekkist í 
þeim löndum sem við berum okkur 
saman við. Kaupmátturinn er rúmlega 
30 prósent betri en árið 2013.

Þetta er ekki sjálfsagt mál. 
Á hinu rómaða evrusvæði eru 
efnahagsumsvifin lítið eitt hærri 
en árið 2008; þjóðarframleiðslan 
einungis aukist um 3 prósent. Með 
öðrum orðum: Á meðan það sem er 
til skiptanna er miklu meira hér á 
landi en fyrir hrun, er það svipað í 
evruheiminum.

Þurfum við engar áhyggjur að hafa?
En þurfum við þá engar áhyggjur að 
hafa? Mun þessi þróun halda áfram?

Það verður mikið vandaverk að tryggja 
að þjóðarkakan stækki og lífskjörin haldi 
áfram að batna. 

Við getum auðvitað reynt að fara 
gamalkunna leið. Slá lán á kostnað 
komandi kynslóða, halda þannig uppi 
umsvifum, hagvexti og hækka laun. Sú 
leið er skammgóður vermir og hefnir sín 
þegar fram í sækir. Sú ein leið er fær til 
framtíðar að tryggja vöxt efnhagslífsins; 
stækka þjóðarkökuna með auknum 
útflutningi.

Aukinn útflutningur bætir lífskjörin
Eigi íslenska efnahagslífið að vaxa áfram 
á sama hraða og að meðaltali síðustu 
áratugi, og útflutningsgreinar að halda 
sínu vægi í verðmætasköpuninni, þarf 
útflutningsverðmæti að vaxa um 1.000 
milljarða á næstu 20 árum. Það gerir um 

50 milljarða á ári eða 1 milljarð á viku. 
Af þessu leiðir að við þurfum mjög á því 
að halda að auka útflutningsverðmæti 
okkar og fjölga stoðum útflutningsins til 
þess að bæta lífskjörin. 

Fiskeldið getur orðið mikilvægur 
þáttur í þeirri vegferð og hefur allar 
forsendur til þess. Á þessu ári er áætlað 
að laxeldisframleiðslan ein og sér hér á 
landi geti numið um 12 til 15 milljörðum 
og á næsta ári nálægt 23 milljörðum 
króna. Er þá ótalin framleiðsla á 
öðrum tegundum, svo sem bleikju, 
regnbogasilungi, senegalflúru og 
hrognkelsaseiðum. 

Þetta skiptir ekki síst miklu máli núna 
í ljósi þess að útflutningsverðmæti 
sjávarútvegs minnkaði á síðasta 
ári og horfur virðast á að vöxtur 
ferðaþjónustunnar fari minnkandi. 

Við eigum því í rauninni 
bara einn kost í stöðunni. Auka 
útflutningsframleiðsluna. Öðruvísi 
getum við ekki bætt lífskjörin til 
nokkurrar framtíðar.

Alls staðar stefnt að auknu fiskeldi
Það er ekki tilviljun að öll þau lönd 
sem geta komið við fiskeldi, stefna að 
aukningu þess. Það á við um Noreg, 
Írland, Skotland, Færeyjar, Bandaríkin, 
Kanada. Hið mikla Evrópusamband 
ætlar að beita skattalegum og 
efnhagslegum hvötum, auk 
ríkisstyrkjum, til þess að auka hjá sér 
fiskeldið. Þessi lönd og ríkjasambönd 
gera sér nefnilega grein fyrir því eina 
leiðin fram á veginn í efnahagslegu tilliti 
liggur í gegn um aukinn útflutning og 
þar getur fiskeldið skipt verulegu máli.

Meiri útflutningsverðmæti
Það á ekki síst við á Íslandi. Ætla 
má að innan ekki margra ára verði 

útflutningsverðmæti laxeldis héðan 
orðið meira en alls uppsjávarfisks; 
loðnu, síldar, kolmunna og makríls. 
Það munar sannarlega um minna. 
Það sjáum við einfaldlega með því að 
skoða efnahagsleg og byggðaleg áhrif 
uppsjávarveiða og vinnslu hér á landi. 
Engum dyti í hug að gera lítið úr áhrifum 
uppsjávarframleiðslunnar. Sama er að 
segja um fiskeldið. Það er því komið 
til að vera, eins og stjórnvöld hafa 
margsinnis áréttað. 

Eigum engan annan kost 
Í þágu áframhaldandi efnahagslegrar 
velgengni og til að tryggja betri lífskjör, 
eigum við engan annan kost en að efla 
útflutningsframleiðsluna okkar á sem 
flestum sviðum. Fiskeldi hér á landi 
getur orðið stór þáttur í þeirri fyrirætlan 
okkar. 

Einar K. Guðfinnsson, formaður 
stjórnar Landssambands fiskeldisstöðva

Aðeins aukinn 
útflutningur getur 
bætt lífskjörin

Útgefandi Fiskeldisblaðsins er Fjölmiðlun ráðgjöf ehf. í samstarfi við Landssamband Fiskeldisstöðva.
Ritstjóri: Freyr Gylfason freyr@fjolmidlun.is | Blaðamaður: Friðrik Indriðason fridrik@fjolmidlun.is | Útlitshönnun og umbrot: Tryggvi Ólafsson | Forsíðumynd: Viktor Aleksander Bogdanski 

Fiskeldisblaðið er prentað í 7.000 eintökum. Nýjar fréttir og greinar daglega á www.fiskeldisbladid.is

Líklegast þykir að þetta 
ferlíki sé af tegundinni 
Queensland grober.

Í opinberri umræðu í fjölmiðlum 
um laxeldi í sjó hefur verð látið 
að því liggja að fóðurleifar og 
skítur safnist upp stjórnlaust undir 

sjókvíum og að það stefni í meiriháttar 
hrun á lífríki íslenskra fjarða.

Að sjálfsögðu er reynt að skýra málin 
jafnóðum, útskýra einstök atriði og 
benda á hvernig stöðug vöktun og 
stýring kemur í veg fyrir varanleg 
vandamál, en það er eins og þessar 
skýringar komist ekki til skila og oft er 
látið eins og þær séu ekki handbærar.

Í ljósi þessarar stöðu óskaði Laxar 
fiskeldi eftir því að RORUM gerði stutta 
greinargerð sem auðvelt væri að í vitna 
í varðandi meginþætti málsins.

Sjókvíaeldi á laxi er landbúnaður 
eins og annað fiskeldi á landi eða í 
sjó. Landbúnaður er nauðsynlegur 
til að sjá mannkyni fyrir fæðu og 
fleiri nauðþurftum en hefur að 
sjálfsögðu áhrif á umhverfið, bæði 
skammtímaáhrif og varanleg áhrif.

Mismunandi tegundir landbúnaðar 
hafa mismikil áhrif. Þannig hefur 
sauðfjárrækt haft gríðarmikil áhrif 
á íslenskt gróðurlendi og skógrækt 
er að umbreyta stórum hluta 
landsins. Kartöflurækt er mjög 
áberandi í kartöfluræktarhéruðum 
eins og Þykkvabæ og Hornafirði og 
gróðurhús setja svip á umhverfið í 
ylræktarhéruðum.

Eins og frá öðrum landbúnaði, 
svo sem mjólkurframleiðslu þar sem 
fjóshaugurinn er sjálfsagður hlutur, 
kemur lífrænn úrgangur frá fiskeldi og 
er sá úrgangur aðallega skítur. Þar sem 
mikið er af fiski í kvíum kemur mikið 
magn af lífrænum úrgangi, sem getur 
haft umtalsverð áhrif á umhverfið. 
Til þess að lágmarka þessi áhrif og 
gera þau ásættanleg og fiskeldið 
sjálfbært er byrjað að huga að þessu 
strax við skipulag fiskeldisins og mat á 
umhverfisáhrifum.

Hér á árum áður þegar fiskeldi í 
sjókvíum var að byrja var vannýtt fóður 
mikið vandamál, bæði umhverfislega 
og rekstrarlega. Síðan hefur verið unnið 
í þessu máli og nú er fóður sem fellur 
til botns við fiskeldiskvíar hverfandi. Í 
kvíunum eru myndavélar þar sem fylgst 
er með hvernig fiskurinn tekur fóður 
og þegar hann gerir það ekki er hætt að 
gefa.

Þó að fóðurnýting sé góð kemur 
úrgangur frá fiskunum sjálfum rétt eins 
og öðrum húsdýrum. Hluti af þessum 
úrgangi dreifist í vatnsbolnum, það er 
sjónum á milli botns og yfirborðs, og 
eitthvað leysist upp og eykur magn 
næringarefna eins og niturs og fosfórs, 

en meirihluti úrgangsins fellur til botns í 
næsta nágrenni sjókvíanna.

Áður en fyrirtæki hefja undirbúning 
að fiskeldi á einhverju svæði, 
eins og t.d. einum firði, verður 
Hafrannsóknastofnun að gera 
burðarþolsmat og ákveða hversu mikið 
fiskeldi má vera á svæðinu að hámarki. 
Þetta mat er byggt á mælingum á 
straumi og fleiri umhverfisþáttum og 
getur tekið töluverðan tíma.

Liggi burðarþolsmat fyrir er hægt að 
byrja undirbúning fiskeldis og hefja mat 
á umhverfisáhrifum. Það ferli byrjar 
með því að væntanlegt fiskeldisfyrirtæki 
leggur fram tillögu að matsáætlun, þar 
sem gert er grein fyrir þeim rannsóknum 
sem nauðsynlegt er að gera áður en 
leyfi til fiskeldis verður gefið. Þegar 
matsáætlun hefur verið samþykkt af 
Skipulagsstofnun eru nauðsynlegar 
rannsóknir framkvæmdar og gert grein 
fyrir þeim og fyrirliggjandi upplýsingum 
í frummatsskýrslu, sem eftir ýtarlega 
umfjöllun Skipulagsstofnunar endar í 
samþykktir matsskýrslu.

Bæði Tillaga að matsáætlun og 
Frummatsskýrsla eru sendar mörgum 
stofnunum til umsagnar, þar á meðal 
Umhverfisstofnun, Matvælastofnun, 
Hafrannsóknarstofnun og Fiskistofu, 
en einnig sveitarfélögum. Almenningi 
og hagsmunaaðilum er líka gert kleift 
að koma að athugasemdum og tillögum 
bæði við Tillögu að matsáætlun og 
frummatsskýrslu.

Strax við mat á umhverfisáhrifum 
sjókvíaeldis er þess krafist að ýtarlega 
sé gert grein fyrir hugsanlegum áhrifum 
af lífrænum úrgangi og hugsanlegri 
uppsöfnun. Sjókvíeldi er ekki leyft á 
ákveðnu svæði nema að varanleg áhrif 
séu talin ásættanleg. Tekið er mið af því 
í fyrsta lagi að ekki sé sjaldgæft eða á 
annan hátt sérstakt lífríki á botninum 
sem verði fyrir skaða og í öðru lagi 
að ekki verði varanleg uppsöfnun 
á lífrænum efnum sem geti valdið 
óafturkræfum skaða á samfélögum dýra 
á botninum.

Þegar úrskurðað hefur verið um mat 
á umhverfisáhrifum þannig að fiskeldi 
sé leyfilegt á ákveðnu svæði, er sótt 
um rekstrarleyfi hjá Matvælastofnun 
(MAST). Í rekstrarleyfi MAST eru ákvæði 
um að fiskeldiskvíar og annar búnaður 
standist staðalinn NS 9415.E:209.

Jafnframt er sótt um starfsleyfi hjá 
Umhverfisstofnun (UST). Í starfsleyfi 
Umhverfisstofnunar er gerð krafa 
um vöktunaráætlun, þar sem gert 
er grein fyrir nauðsynlegri vöktun 
á ástandi botnsins, bæði ástandi 
botndýrasamfélaga og hugsanlegri 

uppsöfnun efna í botnseti, þ.e. leir 
sem safnast hefur upp á botninum 
í áranna rás. Til dæmis er heildar 
magn lífræns kolefnis (TOC) í botnseti 
mælikvarði á uppsöfnun lífrænna leifa. 
Einnig er nauðsynlegt að fylgjast með 
aukningu næringarefna í vatnsfasanum. 
Þessi vöktunaráætlun þarf að vera í 
samræmi við staðalinn IS0 12878:2012. 
Umhverfistofnun fylgist með því að 
ákvæðum starfsleyfisins sé fylgt og 
gefur út eftirlitsskýrslur.

Þegar búið er að ákveða nákvæmlega 
staðsetningu kvía, en áður en nokkur 
fiskur er látinn í þær er nauðsynlegt að 
taka viðmiðunarsýni, bæði úr botnseti 
og sjónum í nágrenni kvíanna.

Tekin eru sýni af botnseti á þremur 
sýnatökustöðvum og einni til 
viðmiðunar. Bæði eru tekin sýni til að 
skoða samfélög botndýra og einnig 
vegna uppsöfnunar efna. Venjulega er 
greint heildarkolefni (TOC) í botnseti til 
að kanna uppsöfnun á lífrænum efnum.

Einnig er tekið vatnsýni á einni 
stöð og annarri til viðmiðunar. Úr 
vatnsýnum er greint heildarmagn niturs 
(köfnunarefnis) og fosfórs, sem eru 
mikilvæg áburðarefni og geta stuðlað að 
þörungablóma.

Vöktunarskýrslum er skilað til 
Umhverfisstofnunar þar sem þær eru 
opinberar á vefsíðu stofnunarinnar.

Það er vitað að skíturinn safnast mest 
í næsta nágrenni kvíanna. Skíturinn 
eyðist ekki jafnóðum þegar mikið er 
af fiski í kvíum, en sé svæðið hvílt 
eftir að slátrun er lokið eyðist lífræni 
úrgangurinn. Uppsafnaður lífrænn 
úrgangur er brotinn niður af lífverum 
í setinu. Í efsta lagi setsins eru dýr sem 
nýta sér þetta lífræna efni og þar eru 
fremstir í burstaormar af mismunandi 
tegundum, sem fjölgar oft mikið, t.d. 
Capitella capitata af ættinni Capetllidae 
og Malacoceros fuliginosus af ættinni 
Spionidae. Þetta eru líka tegundir 

sem eru notaðar sem vísitegundir á 
uppsöfnun lífrænna efna, en þegar 
haugurinn minkar fækkar þeim aftur. Í 
efsta laginu eru líka loftháðar bakteríur 
sem halda áfram að brjóta niður lífræna 
efnið, þegar dýrin skila því af sér.

Eftir því sem þetta lag verður 
þykkra minkar súrefnið neðst í 
laginu og hverfur að lokum alveg og 
þá verður rotnun bara af völdum 
loftóháðra baktería og þær mynda t.d. 
brennisteinsvetni (H2S), sem er eitrað.

Talað er um að svæðið sé í hvíld og 
tíminn sem það tekur úrganginn að 
eyðast er kallaður hvíldarími. Þessi 
tími lengist eftir því sem lífrænni 
úrgangurinn er meiri og hverfi súrefnið 
lengir það tímann, en að lokum eyðist 
haugurinn.

Áður en ný kynslóð fisks er sett í 
kvíarnar eru tekin sýni og ekki er leyft 
að setja fisk út eftir slátrun úr kvíum 
nema að sýni tekin við vöktunina 
standist viðmið.

Stundum eru einnig notaðir 
vottunarstaðlar til viðmiðunar, þar 
sem farið er fram á önnur og strangari 
skilyrði en í ISO staðlinum.

Það er auðvitað fjarri sanni eins 
og ýjað hefur verið að í opinberri 
umræðu undanfarið að við sjókvíaeldi 
sé skítur og annar úrgangur látinn 
hlaðast upp undir kvíunum óhindrað. 
Það rétta er, eins og gert hefur verið 
grein fyrir hér á undan, að fylgst er 
nákvæmlega með lífrænum úrgangi frá 
sjókvíaeldi og tryggt er með nákvæmri 
langtímavöktun að sá úrgangur safnist 
ekki upp heldur að hann eyðist og 
að umhverfi kvía sé í samræmi við 
viðurkennda staðla.

Þorleifur Eiríksson og Guðmundur 
Víðir Helgason eru dýrafræðingar 

og verkefnastjórar hjá Rorum 
ehf rannsóknum og ráðgjöf í 

umhverfismálum.

Engin skítahrúga hjá sjókvíaeldi

Guðmundur Viðar Helgason.Þorleifur Eiríksson.

S
tofnFiskur komst í fréttirnar 
fyrr í vor þegar fyrirtækið 
kynnti rannsóknir í samstarfi 
við Háskóla Íslands tengdar 
laxeldi. Við sama tækifæri var 

ýtt af stað verkefni sem ber yfirskriftina 
„Stjórn á kynþroska hjá eldislaxi“ sem 
verður fjármagnað af Umhverfissjóði 
Sjókvíaeldis. Verkefnið mun taka þrjú 
ár og mun skapa tvær nýjar stöður við 
Háskóla Íslands.

Í tilkynningu sem send var fjöl- 
miðlum segir m.a. að… „Hugsanleg 
umhverfisáhætta af laxeldi er vaxandi 
áhyggjuefni á Íslandi vegna hættunnar 
að eldislaxar hrygni með villtum 
íslenskum laxastofnum. Vísindamenn 
Háskólans og StofnFisks munu í 
sameiningu kanna möguleika á fram- 
leiðslu á ófrjóum eldislaxi…“

Dr. Jónas Jónasson forstjóri StofnFisks 
segir að varðandi rannsóknir sem 
nú fara í gang í samstarfi við Háskóla 
Íslands sé markmiðið tvíþætt, annars 
vegar að skaffa eldinu stofna sem ekki 
verða kynþroska áður en markaðstærð 
er náð. „Þá getum við einbeitt okkur 
að auka vaxtarhraða og stytta um 

leið eldistímann“, segir dr. Jónas. 
„Og í öðru lagi að koma á móts við 
veiðiréttareigendur sem hafa áhyggjur 
á að lax af norskum uppruna blandist 
íslendskum villtum laxi.“

Starfsemi StofnFisks er mikilvæg 
fyrir framtíð laxeldis á Íslandi en þetta 
fyrirtæki var stofnað fyrir tæpum 30 
árum sem ríkisfyrirtæki. Síðan hefur 
það vaxið og dafnað og veltir í dag um 2 
milljörðum króna árlega.

Tilraunir hófust árið 2000
StofnFiskur hóf árið 2000 að gera 
tilraunir með geldingar á laxi með 
svokallaðri þrílitnun. Þá eru hrogn 
þrýst undir miklum þrýstingi í nokkrar 
mínútur stuttu eftir frjóvgun. Það sem 
gerir er að þrír frumukjarnar taka þátt í 
myndun fóstursins. 

„Þetta er mjög þekkt í plönturíkinu 
og eru t.d. allir bananar þrílitna. 
Síðar meir þegar fiskurinn hefur 
náð kynþroskastærð er allur fiskur 
geldur. Hængarnir að vísu sýna ytri 
einkenni kynþroska en eru geldir,“ 
segir dr. Jónas. „Þessi aðferð er víða 
notuð í fiskeldi sérstaklega í eldi á 

regnbogasilungi úti um allan heim.“
Nýlega hafa fyrirtæki eins og NRS 

í Noregi fengið fiskeldisleyfi þar 
sem krafa er um að fiskur sé geldur. 
StofnFiskur hefur í nokkur ár selt þeim 
þrílitna hrogn til Noregs. Niðurstöður 
hingað til lofa góðu en það þarf að 
umgangast þrílitna lax eins og hvern 
annan nýjan laxastofn. Hann þolir verr 
hátt eldishitastig í sjó (>18°C), virðist 
þurfa hærri súrefnisinnihald í sjó og 
síðan þarf að búa til sér fóður fyrir 
hann.

„Þannig að í raun er eldi á þrílitna 
fiski á tilraunastigi. Við höfum einnig 
gert samning um framleiðslu á þrílitna 
hryngu stofni til Nýfundnalands,“ 
segir dr. Jónas. „Þar er krafa um að 
engir hængir eru með í framleiðslunni. 
Hvernig er það hægt, jú með því að 
meðhöndla seiði er hægt að hænggera 
hrygnur þannig að þær framleiða svil 
þegar hrygnurnar eru kynþroska. Þá 
eru „hrygnur“ sem framleiða svil látin 
frjóvga venjuleg hrogn. Þá verða öll 
afkvæmin hrygnur. Síðan eru hrognin 
þrístimeðhöndluð og úr verða þrílitna 
hryngir sem verða alls ekki kynþroska 
áður en markaðstærð er náð.“

StofnFiskur með mikla sérstöðu.
Dr. Jónas segir að StofnFiskur hafi náð 
mikilli sérstöðu með framleiðslu á 

hrognum á landi og sé í dag með einn 
heilbrigðasta laxastofn í heimi.

„Í öðrum löndum er klakfiskur alinn á 
í sjó og mikil hætta á að hann sýkist þar 
sem hugsanlegt er að sjúkómar berist 
með hrognum. Þetta kemur íslensku 
fiskeldi til góða þar sem enn hafa ekki 
greinst skæðir sjúkdómar hér á landi 
eins og fyrirfinnast í nágrannalöndum 
okkar,“ segir dr. Jónas. „Um leið hefur 
StofnFiskur skapað sér orðspor með 
mjög heilbreigðan laxastofn sem 
auðvelt er að fá innflutningsleyfi í hvaða 
laxeldisland sem er.“

Dr. Jónas nefnir einnig að það hafi 
ekki farið fram hjá neinum að mikill 

Mikilvæg starfsemi StofnFisks á Íslandi í laxeldismálum:

Byrjaði sem ríkisfyrirtæki 
en veltir nú milljörðrum
„Einbeitum okkur að því að auka vaxtarhraða laxa og 
stytta um leið eldistímann,“ segir dr. Jónas Jónasson 
forstjóri Stofnfisks.

Dr. Jónas Jónasson forstjóri StofnFisks.

Framleiðsla á hrognum er ein af uppistöðum StofnFisks.

áhugi er á að ala lax á landi. Nú er í 
bígerð eldi á allt að 90.000 tonnum af 
laxi í Miami í Bandaríkjunum.

„Þessir aðilar byggja nú stöð sem á 
að framleiða um 10.000 tonn á næstu 
árum og ef þetta reynist arðbært munu 
þeir auka framleiðsluna í 90.000 tonn,“ 
segir dr. Jónas. „StofnFiskur hefur 
undanfarin ár einbeitt sér að því að 
búa til vörulínu sem er hugsuð fyrir 
landeldi. Aðal vandamálið í landeldi í 
dag er ótímabær kynþroski á hængum. 
Því kemur sér vel að geta boðið upp á 
hrogn sem eru eingöngu úr hrygnum af 
heilbriðgum stofni.“

Merkileg saga
StofnFiskur var stofnað sem ríkisfyrir- 
tæki árið 1991. Upphaflega var um 
að ræða samstarfsverkefni milli 
Laxeldisstöðvar ríkisins og Silfurlax 
sem þá var umfangsmikið í hafbeit á 
Íslandi á Snæfellsnesi. Fyrirtækinu var 
ætlað að vinna að kynbótum á laxi fyrir 
hafbeit og framleiða hrogn fyrir þá 
starfsemi. Svo fór að hafbeitin lognaðist 
út af en hrognaframleiðslan dafnaði 
og eftir þrjú ár einbeitti StofnFiskur 
sér alfarið að eldislaxi. Jafnframt varð 
fyrirtækið leiðandi í kynbótum fyrir 
fiskeldi.

Fyrirtækið fór fljótlega að hasla sér 
völl á erlendum mörkuðum. Þar náði 
það góðri stöðu í hrognasölu enda gat 
það boðið upp á stöðugt framboð af 

hrognum allan ársins hring. Árið 2003 
var greint frá því í Morgunblaðinu að 
StofnFiskur væri orðin stærsti seljandi 
laxahrogna til Evrópu og Chile og 
fyrirtækið komið með yfirburðastöðu á 
markaðinum að mörgu leyti.

Ríkið selur
Sem fyrr segir var StofnFiskur í upphafi 
nær alfarið í eigu ríkisins. Á næsta 
áratug dró ríkið sig smátt og smátt 
úr starfseminni og hleypti öðrum 
fjárfestum inn í reksturinn. Síðustu 
30% af eignarhlut ríkisins voru seld 
árið 2001. Stærsti hluthafinn þá var 
Grandi hf. (síðar HB Grandi) með rúm 
30% en aðrir stóru hluthafar voru Fjord 

Seafood í Noregi, Suðurhraun hf., og 
Straumur en alls voru hluthafar nær 60 
talsins.

Selt til Benchmark 2014
Á næsta áratug eftir 2001 eignaðist 
HB Grandi æ stærri hlut í Stofnfiski og 
átti orðið 65% hlut árið 2014 þegar HB 
Grandi seldi þann hlut til Benchmark 
Genetic Ltd. Þessi eignarhlutur var 
bókfærður á 7,1 milljónir evra í bókhaldi 
HB Granda árið 2013 eða tæplega 900 
milljóna kr. (m.v. gengi dagsins í dag). 
Söluverðið var hinsvegar 12 milljónir 
evra eða hálfur annar milljarður kr.

Benchmark Genetics Ltd. var stofnað 
árið 2000 og er í eigu Benchmark 
Holding Plc. sem er skráð á markaði í 
kauphöllinni í London. Höfuðstöðvar 
þess eru í Skotlandi. Félagið sérhæfir sig 
m.a. í líftæknilausnum á sviði fiskeldis 
og land-búnaðar. Félagið hefur leiðandi 
stöðu á sínu sviði og hefur komið 
öflugri rannsókna- og þróunarstarfi, 
framleiðslu- og dreifingargetu til að 
þjóna öllum helstu fiskeldismörkuðum 
heims. Benchmark starfar í 27 löndum 
á heimsvísu og þar starfa um 950 
manns.

Veltir milljörðum í dag.
Í dag er StofnFiskur eitt af lykilfyrir- 
tækjum Benchmark og var velta þess 
á síðasta ári hátt í 2 milljarðar kr. 
Fyrir utan laxahrogn er útflutningur 

Starfsmaður StofnFisks með væna hrygnu.

á hrognkelsaseiðum og hrognum 
orðin ein af uppistöðunum í veltu 
fyrirtækisins. Seiðin eru notuð til að 
halda laxalús í skefjum og þykja góð 
náttúruleg lausn við því vandamáli. Í 
samtali við Morgunblaðið í fyrra kom 
fram í máli dr. Jónasar að fyrirtækið 
sendi í hverri viku einn til tvo gáma af 
hrognkelsaseiðum til Færeyja. Helstu 
viðskiptavinir Stofnfisks í Færeyjum eru 
Bakkafrost, langstærsta laxeldi eyjanna, 
og LUNA.

Þetta seiðaeldi hefur vaxið hratt 
eða úr 150.000 seiðum árið 2014 og 

upp í hálfa aðra milljón seiða í fyrra. 
Fyrir utan Færeyjar sendir Stofnfiskur 
reglulega, með flugi, hrognkelsahrogn 
og smáseiði til móðurfyrirtækisins í 
Skotlandi. Þar verða seiðin notuð í 
laxeldisstöðvum bæði í Skotlandi og á 
Hjaltlandseyjum. „Undanfarið höfum 
einnig selt hrognkelsaseiði á Vestfirði,“ 
segir dr. Jónas Jónasson.

Að lokum hver er lykilillin að 
velgengni Stofnfisks: „Frábært 
starfsfólk, góðar aðstæður til eldis á 
klakfiski og hrognkelsum í landstöðvum 
á Íslandi og framtíðarsýn eiganda.“

„Stofnfiskur hefur skapað 
sér orðspor með mjög 

heilbreigðan laxastofn 
sem auðvelt er að fá 

innflutningsleyfi í hvaða 
laxeldisland sem er.“

Þ
egar áform Fiskeldis 
Austfjarða um rúmlega 
20.000 tonn aukningu á 
laxeldi að veruleika mun 
það skapa yfir 400 ný störf 

á Austfjörðum. Fiskeldi Austfjarða 
fyrirhugar að ala 9.000 tonn í Berufirði 
og 11.000 tonn í Fáskrúðsfirði.

Í ítarlegri úttekt Skipulagsstofnunnar 
um mat á umhverfisáhrifum vegna 
framangreindra áforma frá því fyrr í 
ár segir m.a. að Hafrannsóknastofnun 
hafi metið burðarþol Berufjarðar 
og Fáskrúðsfjarðar með tilliti til 
sjókvíaeldis. Telur stofnunin að hægt sé 
að leyfa eldi þar sem hámarkslífmassi 
fari ekki ekki yfir 10.000 tonn í 
Berufirði og 15.000 tonn í Fáskrúðsfirði. 
Auk Fiskeldis Austfjarða þá áforma 

Laxar fiskeldi ehf. að ala 3.800 tonn 
af laxi í Fáskrúðsfirði. Fyrirhugað 
eldi Fiskeldis Austfjarða, ásamt 
framangreindum leyfum og áformum 
Laxa fiskeldi ehf, rúmast innan útgefins 
burðarþols fjarðanna.

Á við loðnuvertíð
Útflutningsverðmæti 20.000 
tonna af eldislaxi er töluvert yfir 17 
milljörðum kr. miðað við núverandi 
heimsmarkaðsverð á laxinum. Þetta 
er á við meðalgóða loðnuvertíð á 
Austfjörðum. 

Í nýlegri skýrslu Byggðastofnunar er 
áætlað að fyrir hver 1.000 tonn sem 
framleidd eru af eldisfiski verði til 23 
störf, þar af 13 störf við eldi og vinnslu 
og 10 óbein störf. Hverju stafi fylgi 2,4 

íbúar. Við þessa aukningu starfa og íbúa 
þurfi að auka þjónustu, bæði opinbera 
þjónustu og í einkageiranum. Einnig 
þekkist að í kringum eldisstarfsemi 
byggist upp þjónustugreinar sem 
þjónusta eldisfyrirtæki á viðkomandi 
svæði. 

„Að mati Skipulagsstofnunar kann 
uppbygging á fiskeldi á Austfjörðum að 
fjölga atvinnutækifærum á svæðinu og 
að áhrifin verða mest þar sem vinnsla 
afurða fer fram. Sé horft til þess hve 
atvinnuleysi er lágt á svæðinu má 
gera ráð fyrir að uppbygging fiskeldis 
kalli á aðflutning fólks til að manna 
störf í fiskeldi sem og afleiddum 
störfum og þeim störfum sem kunna 
að losna vegna tilfærslu fólks í fiskeldi 
úr öðrum störfum,“ segir í úttekt 

Skipulagsstofnunnar.

Störfum fjölgar jafnt og þétt
Djúpivogur er sá þéttbýliskjarni á  
Austfjörðum sem vaxið hefur hraðast 
í fjórðungnum vegna áhrifa frá 
laxeldinu. Í fréttum í fyrra kom m.a. 
fram að störf í fiskvinnslu þar á bæ 
séu nú orðin jafnmörg og þau voru 
áður en útgerðarfélagið Vísir lokaði 
sinni vinnslu á staðnum fyrir fjórum 
árum. Sveitarstjórinn þá þakkaði 
þetta fiskeldinu og byggðakvóta sem 
sveitarfélagið hefir fengið og hann batt 
vonir við að Djúpivogur yrði miðstöð 
í vinnslu á eldisfiski þegar fram líða 
stundir.

Eldisfiskur frá Fiskeldi Austfjarða er 
unninn hjá Búlandstindi á Djúpavogi 

laxeldið

Dagmar Elsa Jónasdóttir er 
líffræðingur að mennt en hún bjó á 
Akranesi áður en hún flutti austur 
nú í janúar. „Ég flutti til Austfjarða í 
lok janúar á þessu ári og byrjaði hjá 
Löxum fiskeldi í lok mars. Kærastinn 
minn er héðan og vildi breyta til og 
flytja austur en fjölskyldan hans býr 
hér á Reyðarfirði og eru austfirðingar. 
Ég er fædd og uppalin á Akranesi.  
Mér finnst ekki eins og þetta sé 
eitthvað afskekkt og við njótum okkar 
bara vel í hérna í rólegheitunum og 
fílum okkur vel hér," segir Dagmar 
sem er líffræðingur.

Bjóst ekki við að fá starfið
„Ég bjóst ekki við að fá starf hér þar 
sem menntun mín myndi nýtast og 
svo sjá ég auglýsingu frá Löxum og 
ákvað að sækja um. Ég var ráðinn sem 
fóðrari. Helmingurinn af starfinu er 
við fóðrun og svo geng ég í öll störf 
og þetta er bara mjög fjölbreytt og 
skemmtileg vinna. Mér finnst gott 
að vinna úti og enginn dagur er eins 
þannig að þetta höfðar vel til mín,“ 

segir Dagmar sem átti ekki vona á því 
hversu tæknilegt fiskeldið væri áður 
en hún hóf störf hjá Löxum.

Fjölbreytt og skemmtileg vinnna
„Við erum með góðan búnað þannig að 
þetta er ekki líkamlega erfið vinna en 
álagið getur verið töluvert á ákveðnum 
tímum,“ segir Dagmar sem vissi lítið út 
í hvað hún væri að fara þegar hún sótti 
um starfið. „Ég gerði mér ekki grein 
fyrir því að ég þyrfti að fara á bát lengst 
út í fjörð þar sem starfið á sér stað 
á kvíunum og á fóðurprammanum. 
Verkefnin eru fjölbreytt og ég er um 
það bil hálfan dag að stýra fóðrun 
úr prammanum og svo er ég úti á 
kvíum í allskonar verkefnum,“ segir 
hún og tekur fram að hún sé mikill 
náttúruverndarsinni og hafi í fyrstu 
ekkert verið sérstaklega hrifin af 
fiskeldi.

Var ekki fylgjandi fiskeldi
„Áður en ég byrjaði hér var ég 
ekki fylgjandi fiskeldi. Eftir að hafa 
kynnst þessu og fylgst með því að 

því hvernig að þessu er staðið hér 
hjá Löxum fiskeldi, hversu vel er 
fylgst umhverfisþættinum og öryggi 
búnaðar þá hefur afstaða mín breyst 
mjög mikið. Þegar ég hóf störf hér var 
mér strax kynnt stefna Laxa fiskeldis 
í þremur liðum: 1. öryggi starfsmanna 
2.öryggi fisksins 3. alltaf með 
umhverfismálin í forgrunni. Þetta eru 
ekki orðin tóm heldur skýr stefna sem 
við störfum eftir hér í okkar störfum. 
Ég dáist að því hve þróuð öll tæknin 
er í kringum þetta. Myndvélarnar í 
kvíanum gera það að verkum að við 

fylgjumst mjög vel með fisknum og 
búnaði kvía. Ég gerði mér ekki grein 
fyrir því hversu tæknilegt þetta er allt 
saman áður en ég byrjaði hér. Sá fyrir 
mér áður að þegar mér var sagt að ég 
ætti að fóðra þá væri fóðrinu kastað út 
í kví en þessu er öllu stjórnað í gegnum 
tölvur og hátæknbúnað er notaður 
til að stýra fóðruninni. Vinnan sem 
slík er ekki líkamlega erfið þar sem 
við erum með tæki til flestra verka,“ 
segir Dagmar sem finnst skemmtilegt 
í vinnunni sem hún segir að hennti 
öllum, bæði konum og körlum.

umhverfismálin í forgrunni

Aukning um 20.000 tonn mun skapa yfir 400 störf og 60 milljónir máltíða

blómstrar
á austfjörðum

Laxar fiskeldi ehf. eru með 
áform um að ala 3.800 

tonn af laxi í Fáskrúðsfirði. 

Dagmar Elsa Jónasdóttir er líffræðingur og hóf störf hjá Löxum fiskeldi í lok mars.

laxeldið 
bjargaði 
samfélaginu
Vinnsla á eldislaxi hófst á Djúpavogi 
í lok janúar. „Laxinn sem komið 
hefur til slátrunar er stór og fallegur,“ 
segir Elís Hlynur Grétarsson 
framkvæmdastjóri fiskvinnslunnar 
Búlandstinds í Djúpavogi þar sem 
50 manns starfa í 460 manna 
sveitarfélagi. Laxinn hefur verið 
18 mánuði í sjó og vaxið hraðar en 
menn bjuggust við því hitastig sjávar 
í Berufirði hefur verið yfir meðallagi. 
Hann er frá fjórum og stærtu fiskarnir 
um 6 kíló og verðið er gott. „Laxinn 
er líklega einhver besta söluvara sem 
til er í fiski í dag. Hann er vinsæll 
um allan heim og þar af leiðandi er 
frekar auðvelt að selja hann þegar 
eftirspurnin er eins mikil og raun 
ber vitni. Þetta hefur gengið betur 
en menn þorður að vona og þeir 
kaupendur sem hafa komið hingað 
hafa verið mjög ánægðir með gæðin,“ 
segir Elís Hlynur.

Laxinn verður kjölfesta vinnslunnar
Ósnes ehf, fjölskyldufyrirtæki 
Elísar og Fiskeldi Austfjarða hf 
haustið 2017 Laxar fiskeldi stofnuðu 
Búlandstind í Djúpavogi eftir að 
útgerðafélagið Vísir flutti alla sína 
vinnslu úr bænum og kvótann með. 
Haustið 2017 ganga Laxar fiskeldi inn 
í Búlandstind og eru nú hluthafar 
í félaginu. Um 50 manns starfa í 
vinnslunni hjá Búlandstindi sem 
bæði vinnur lax og bolfisk. „Við erum 
með útgerð og bolfiskvinnslu. Laxinn 
er í dag um það bil helmingurinn 
en mun taka fram úr bolfisknum 
og verða kjölfestan í okkar vinnslu 
í framtíðinni,“ segir Elís. Laxar 
fiskeldi á Reyðarfirði, hefja slátrun 
í haust og nú er unnið að því að 
endurskipuleggja vinnsluna og 
bæta við búnaði til að auka afköstin. 
Miklar breytingar voru gerðar á 

vinnslunni áður en fyrsti laxinn kom 
í hús í lok janúar „Við tókum fjögra 
mánuða vinnsluhlé til að endurbæta 
húsnæði og setja inn ný tæki og tól 
fyrir laxavinnsluna. Þetta lofar góðu 
og hefur gengið mjög vel,“ segir Elís 
sem enn stendur í stóræðum við að 
tæknivæða enn frekar til að auka 
afköst vinnslunnar fyrir haustið.

Þetta bjargar okkur alveg
„Við byrjum á fullu í haust og þá 
tökum við laxi bæði frá Fiskeldi 
Austfjarða og Löxum. Húsnæðið 
hefur reynst vel, þetta er gamalt hús í 
grunninn en það hefur gengið vel að 
aðlaga það að nútíma hátækni búnaði 
sem fjárfest hefur verið í til að tryggja 
gæði vinnslunnar.“ Hann er bjartsýnn 
á framtíð laxeldis á Austfjörðum. 
„Menn sjá bara fullt af tækifærum 
sem fylgja þessu. Ef laxeldið væri ekki 
hér væri þetta samfélag ekki í góðum 
málum. Hér var búið að hreinsa 
aflaheimildir í burtu, þannig að þetta 
bjargar okkur alveg á Djúpavogi,“ 
segir Elís og bendir á að jákvæð áhrif 
laxeldisins hafi áhrif á allt samfélagið 
á Austfjörðum. „Þetta mun hafa 
áhrif á allt Austurland, slátrunin 
hjá okkur er bara lítill partur og í 
raun endahnúturinn á þessu. Það 
má segja að ef menn horfa á alla 
virðiskeðjuna þá eru margir sem njóta 
góðs af laxeldinu t.d. iðnaðarmenn, 
aðilar í flutningaþjónustu osfrv. Ég 
veit að það er t.d. verið að byggja 
við nótastöðina á Eskifirði til að 
þjónusta eldið og margt annað í 
gangi í þeirri uppbyggingu sem á 
sér stað í kringum laxeldið hér á 
Austurlandi. Ég býst við því að ef við 
ætlum að vera samkeppnishæf þá 
verður þetta að fá að þróast áfram. 
Þetta þarf að ná ákveðnu magni til að 
verða starfshæf grein. Það gildir bæði 
um leyfisveitingar og nýting á þeim 
leyfum sem komin eru. Það er mikill 
vilji hjá eldisfyrirtækjunum að standa 
vel að uppbyggingunni og þau eru svo 
sannarlega að reyna að gera þetta vel. 
Það er dýrt að starta fiskeldi og það 
tekur langan tíma að byggja það upp,“ 
segir Elís að lokum.

en sú vinnsla var sett á laggirnar 
um leið og Vísir hvarf af vettvangi. 
Starfsmennirnir eru yfir 50 talsins og 
því til viðbóta starfa fjöldi manna sem 
starfa við sjálft fiskeldið á Austurlandi 
frá Djúpavogi norður að Rifósi á 
Kaupaskeri.

Ein af afleiðingum þess að svo 
mörg störf hafa skapast í tengslum 
við fiskeldið er að öll leikskólapláss á 
Djúpavogi eru nú fullnýtt og raunar var 
kominn biðlisti eftir plássum í fyrra. 
Þetta er staða sem ekki hefur þekkst á 
Djúpavogi í langan tíma.

Fiskeldi til góða
Í skýrslu Byggðastofnunnar frá í 
fyrrasumar, og fjallað hefur verið um í 
Fiskeldisblaðinu, segir að þótt Austfirðir 
hafi ekki notið eins mikils af fiskeldi og 
Vestfirðir séu bjartir tímar framundan.

„Áhrifa fiskeldis gætir fyrst og fremst 
á Djúpavogi eins og staðan er í dag en 
sjókvíaeldi er að hefjast í Reyðarfirði 
þessar vikurnar. Enn frekara fiskeldi 
er fyrirhugað á svæðinu,“ segir í 
skýrslunni.

„Eins og á Vestfjörðum kallar aukið 
fiskeldi á fólksfjölgun á svæðinu og 
byggingu íbúðahúsnæðis fyrir það. Í 
Fjarðabyggð er umtalsverður fjöldi af 
tilbúnum lóðum þar sem gatnagerð 
er lokið. Á Djúpavogi liggur fyrir 
deiliskipulag og lóðir eru tilbúnar. 
Sömuleiðis munu sveitarfélögin á 

svæðinu þurfa að stækka leik- og 
grunnskóla og fjölga starfsfólki í grunn- 
og stoðþjónustu sveitarfélaganna til 
að mæta væntri fólksfjölgun. Líklegt 
er að fiskeldið muni styðja við aðra 
atvinnustarfsemi tengda þjónustu við 
eldið og viðhald ýmis konar. Einnig eru 
bundnar vonir við að það geti leitt af sér 
nýsköpun á svæðinu.“

Leyfi fyrir ófrjóum laxi
Fiskeldi Austfjarða sótti um leyfi til að 
auka laxeldi í Berufirði á Fáskrúðsfirði 
í samtals 20.800 tonn. Umhverfismatið 
hefur tekið fjögur ár en nú hefur 
Skipulagsstofnun gefið út álit sitt. 

Hún telur forsendur til að veita leyfi 
fyrir 6000 tonn í Berufirði og sama 
magni í Fáskrúðsfirði. Auk þess hefur 
verið gefið leyfi fyrir eldi á ófrjóum 
laxi. Stuðst er við áhættumat Hafró 
sem takmarkar fiskeldi vegna hættu 
á erfðablöndum við villtan lax. Álitið 
liggur fyrir en ekki hafa verið gefin út 
endanleg leyfi en Matvælastofnun gefur 
út rekstrarleyfi og Umhverfisstofnun 
starfsleyfi.

„Vonandi fást öll leyfi þannig að 
hægt sé að setja út í Fáskrúðsfirði í 
haust,“ segir Guðmundur Gíslason, 
stjórnarformaður Fiskeldis Austfjarða. 

Til þess að fullnýta burðarþol 
fjarðanna þarf umframfiskur að vera 
ófrjór. Fiskeldi Austfjarða hefur farið 
fram á að fullnýta burðarþolið með 
ófrjóum laxi. Skipulagsstofnun telur 
að takmarka þurfi slíkra leyfi þar sem 
enn skorti reynslu við eldi á geldlaxi 
hér á landi. „Stefnan er að setja út 
fyrsta skammtinn af ófrjóum fiski næsta 
vor. Við erum að vinna í umsókn í 
Stöðvarfirði og hefðum viljað byrja þar 
með ófrjóa fiskinn.“

Laxar ætla að lágmarka eldistíma í sjó 
Vinnsla á laxi frá Fiskeldi Austfjarða 
úr Berufirði hófst í Djúpavogi í janúar. 
Laxar fiskeldi settu út fisk í 9 kvíar við 
Sigmundarhús í Reyðarfirði í vor og 
eru komnir með með um 1,5 milljónir 
seiða eða öllu heldur fiska í sjó. Stærstu 
fiskarnir eru um 650 grömm en 
markmið eldisfyrirtækja er að fækka 
seiðum og setja stærri fiska út til að 
minnka eldistíma í sjó og lágmarka 
þannig margvíslega áhættuþætti eins 
og hættu á sleppingum. Laxar fiskeldi 
er með 3 kvíar við Gripaldi í Reyðarfirði 
þar sem eru um 300.000 fiskar. 
Áætlanir gera ráð fyrir að Laxar fiskeldi 
muni slátra 1500 tonnum í haust. Hjá 
Löxum starfa nú þegar 35 starfsmenn 
við fiskeldið. 

6 milljarðar í nýjar útflutningstekjur 
Heildarfjárfesting laxeldisfyrirtækjana 
á Austfjörðum árið 2018 mun að 
öllum líkindum verða í kringum 
1500 milljónir í vinnslu, búnaði og 
uppbyggingu. Þar fyrir utan mun á 
sama tíma eiga sér stað mikil fjárfesting 
í lífmassa eldisins til framtíðar. Árið 
2018 markar tímamót í sjókvíeldi á 
Austfjörðum. Vinnslan hófst í Djúpavogi 
í upphafi árs og áætlanir reikna með 
að um 5000 tonnum af íslenskum 
eldislaxi verði slátrað á Austfjörðum í 
ár. Það er nýsköpun sem mun skapa 
tæplega 6000 milljónir í nýjum 
útflutningstekjum, fjölbreytt störf og 
bætt lífsgæði allra íbúa Austfjarða.

„áhrifa fiskeldis gætir 
fyrst og fremst á 

Djúpavogi eins og staðan 
er í dag en sjókvíaeldi er 
að hefjast í reyðarfirði 

þessar vikurnar. Enn 
frekara fiskeldi er 

fyrirhugað á svæðinu.“

Elís Hlynur 
Grétarsson  er 

framkvæmdastjóri 
fiskvinnslunnar 

Búlandstinds. 

Fiskeldi Austfjarða mun ala 9.000 tonn í Berufirði og 11.000 tonn í Fáskrúðsfirði.

Ó
lafur býr á Kálfsstöðum 
í Hjaltadal norður í 
Skagafirði ásamt eiginkonu 
sinni Sigríði Björnsdóttur 
dýralækni. Þau eiga tvö 

börn, Þorgerði Unu, sem er unglingur á 
grunnskólaaldri, og Sigurgeir sem er við 
nám í Cambridge í Bretlandi.

Upphaf kennslu í fiskeldi á Hólum 
í Hjaltadal 1985 má rekja til viðleitni 
stjórnvalda þess tíma til að auka og efla 
verðmætasköpun og matvælaframleiðslu 
í landinu. Uppbyggin Hólalax hf. hófst 
fimm árum áður í Hjaltadal. „Þar var 
því komin nokkur aðstaða til verklegrar 
kennslu. Síðan var hér auðvitað 
rótgróinn búnaðarskóli og ýmsir 
innviðir til staðar. Þeir sem höfðu augun 
opin höfðu tekið eftir vexti fiskeldis í 
nágrannalöndunum, einkum í Noregi og 
Danmörku, og hér höfðu menn drauma 
um að byggja upp meira fiskeldi. Á 
þessum árum voru allmargir búnir 
að reyna fyrir sér með svolítið eldi en 
þekkingargrunnurinn var veikur. Ég býst 
við að stofnun fiskeldiskennslu bæði 
á Hólum og á Kirkjubæjarklaustri hafi 
verið viðleitni til að bæta þar úr. Bæði 

þá og nú eru til menn sem átta sig á að 
fleira er matur en feitt két og að nýta 
má landsins gæði til að framleiða fisk af 
ýmsu tagi. Tækifærin eru hvarvetna og 
því er fiskeldið mikilvægt byggðamál,“ 
segir Ólafur sem hefur starfað við 
fiskeldiskennslu í Hólaskóla frá árinu 
1994 auk þess sem hann starfaði á tímbili 
við bleikju- og villilaxaeldi hjá Hólalaxi 
hf.

Þróunin hröð og efnistökin víðfeðm
Ólafur er Sunnlendingur, frá Flúðum. 
Eftir stúdentspróf hóf hann nám í 
líffræði við Háskóla Íslands og stundaði 
svo framhaldsnámi við háskólann í Osló 
þar sem áhuginn á fiskum, fiskalíffræði 

og lífeðlisfræði fiska kveiknaði. 
Meistaraverkefni Ólafs (Cand. Sci.) 
snérist um jónajafnvægi og stress hjá 
laxfiskum. „Laxeldið í Noregi var að ná 
flugi á þessum árum og sjálfsagt hefði 
ég átt að vera þar áfram. Engu að síður 
snéri ég heim þegar ég var beðinn að 
taka að mér kennslu í náttúrufræði 
við minn gamla menntaskóla á 
Laugarvatni. Kenndi þar og við 
Íþróttakennaraskólann í þrjá vetur en 
síðan bárumst við norður í Hjaltadal 
vorið 1994. Síðan þá hef ég verið í 
látlausu námi í fiskeldi og tengdum 
greinum, enda þarf að lesa mikið og um 
margvíslegt efni til að fylgjast vel með í 
greininni. Maður verður seint fullnuma 
í einhverri grein, sérstaklega þegar 
þróunin er hröð og efnistökin víðfeðm. 
Ég hef einnig tekið þátt í rannsóknum, 
einkum fóðurrannsóknum, og held að 
þær hafi skilað sér til greinarinnar í lægri 
fóðurkostnaði,“ segir Ólafur sem hefur 
samhliða kennslunni á Hólum kennt 
yfirlitskúrs um fiskeldi við Háskólann 
á Akureyri og við Sjávarútvegsháskóla 
Sameinuðu þjóðanna. „Ég hef verið 
með námskeið í fiskeldi bæði í Afríku 

og Asíu. Það hefur kennt mér mikið og 
fært mér nýja sýn á lífið. Ég held það 
væri öllum Íslendingum hollt að kynna 
sér lífsbaráttuna í hinum fátækari hluta 
heimsins.“

Einstakur árangur í laxeldinu
Ólafur segir mikilvægt í öllu eldi að 
læra að þekkja þarfir lífverunnar sem 
alin er, koma til móts við þær eins 
og umhverfisskilyrði á hverjum stað 
leyfa og ná hámarks afköstum án þess 
að ofbjóða dýrinu eða umhverfinu. 
„Við erum að læra meira og meira um 
eldisdýrin, hvað hentar þeim best og 
hvernig má skapa slíkar aðstæður. 
Það er kannski merkilegasta þróunin. 

Ólafur i. sigurgeirsson, lektor í fiskeldi við 
Háskólann á Hólum er einn af okkar fremstu 
vísindamönnum í fiskeldisfræðum. Hann hefur 
fylgst með rannsóknum erlendra vísindamanna og 
óttast ekki erfðablöndun eldislaxa og náttúrulegra 
laxastofna. „Hættan á erfðablöndun er hverfandi- en 
út blásin meðal trúarhópa. Þeir eru einnig til innan 
vísindasamfélagsins,“ skrifaði Ólafur á Facebook. 

„við erum að læra meira og meira um eldisdýrin, 
hvað hentar þeim best og hvernig má skapa slíkar 
aðstæður. Það er kannski merkilegasta þróunin. velferð 
eldisdýrsins leiðir af sér aukin gæði framleiðslunnar 
sem skilar sér í jákvæðari rekstri og ímynd.“

Óþarfa hávaði 
um uppbyggingu 
laxeldis á Íslandi

Velferð eldisdýrsins leiðir af sér aukin 
gæði framleiðslunnar sem skilar 
sér í jákvæðari rekstri og ímynd. 
Tækniþróunin er hröð og snýst líka 
um velferð, t.d. tækni til að meta og 
viðhalda vatnsgæðum eða minnka 
beina handfjötlun á fiski, auk þess 
að létta störf og auka hagkvæmni. 
Staða fiskaheilbrigðis er þokkaleg hér, 
við höfum bóluefni gegn mörgum 
helstu sjúkdómum hjá laxfiskum í 
sjó, höfum ekki enn þurft að glíma 
við veirusjúkdóma og sníkjudýrum 
er auðvelt að halda í skefjum,“ segir 
Ólafur og bendir á til marks um árangur 
að engin fúkalyf hafa verið notuð í 
laxeldi hér á landi í nokkur ár. „Það er 
auðvitað einstakur árangur sem önnur 
dýrapróteinframleiðsla getur ekki státað 
sig af. Við þurfum hinsvegar að koma 
í veg fyrir að nýrnaveikibakterían, 
sem er landlæg í villtum laxfiskum á 
Íslandi, berist inn í seiðaeldisstöðvar 
eins og því miður hefur gerst ítrekað. 
Fyrirbyggjandi ráðstafanir og gott 
atlæti fisksins skila sér í bættu heilbrigði 
auknum gæðum og betri afkomu bæði 
fisks og fyrirtækja.“

Einblína á gæði umfram allt
Ólafur er bjartsýnn á framtíðana telur 
horfur fyrir fiskeldi á Íslandi ágætar, 
fiskneysla hvarvetna að aukast og 
afurðaverð nokkuð hátt. „Við eigum 
að geta hampað hinu tæra og svala 
og þurfum auðvitað að einblína á 
gæði umfram allt, því magnið verður 
alltaf lítið í stóra samhenginu. Við 
þurfum að vanda okkur og ættum að 
geta bætt okkur mikið, sérstaklega 
í seiðaeldinu. Það gengur ekki að 
setja upp fleiri kvíar í sjó en auka 
þrýstinginn í seiðaframleiðslunni í þeim 
seiðastöðvum sem fyrir eru. Seiðaeldið 
þarf að koma fyrst og seiðastöðvarnar 

verða að hafa tækifæri til að skila af sér 
hraustum og lýtalausum gæðaseiðum. 
Kannski hefur verið nokkuð ósamræmi 
í uppbygginunni í laxeldinu að þessu 
leyti? Orðtakið- lengi býr að fyrstu gerð- 
á sannarlega við hér og í öllu eldi.“ 

Heimsmeistarar í laxeldi
Norðmenn hafa náð miklum árangri í 
laxeldinu. Þar hefur átt sér stað mikil 
þróun í laxeldinu á síðustu árum og í 
allri umræðu um laxeldi er helst litið 
til Noregs. „Við ættum að líta nánar 
til Færeyja og hafa þá til fyrirmyndar. 
Þeir eru heimsmeistarar í laxeldi, 
framleiða stærstu og bestu seiðin og 
fá mest út úr sínum fiski. Þó sjávarhiti 
sé hærri og jafnari við Færeyjar höfum 
við betri aðstæður en þeir í seiðaeldi 
og þar liggur okkar samkeppnishæfni 
einna helst. Hér er til mikil reynsla við 
rekstur strandeldisstöðva og hún mun 
nýtast okkur við eldi stórseiða á laxi og 
við aukið fiskeldi almennt. Fiskeldi á 
Íslandi er í raun ótrúlega lítið miðað við 
tækifærin sem við höfum. Saga íslensks 
fiskeldis er að hluta til hrakfallasaga sem 
við höfum lært af vona ég. Framleiðsla á 
eldisfiski hefur þó verið aukast talsvert 
hratt síðustu ár, einkum vegna aukinnar 
framleiðslu á laxi. Við getum þakkað 
það erlendri fjárfestingu að verulegu 
leyti. Merkilegt að sumir setja hornin 
í það en mér vitanlega hefur enginn 
bannað Íslendingum að fjárfesta í 
fiskeldi. Ég býst við að reksturinn sé 
ekki einfaldur á uppbyggingartímanum 
enda er mikil fjárbinding fólgin í að 
byggja upp lífmassa.“ Ólafur telur mikil 
tækifæri framundan auk laxeldisins 
hefur bleikjueldið einnig vaxið það 
er þó annarskonar markaður og 
markaðsstarf þar sem bleikja er ekki 
eins þekkt afurð og lax sem er vinsæll 
út um heiminn og verðið hátt. „Við 

Ólafur I. Sigurgeirsson, lektor í fiskeldi við Háskólann á Hólum.

höfum góðar aðstæður til að margfalda 
bleikjueldið á Íslandi og mér finnst í 
raun ótrúlegt hvað framleiðslan vex 
hægt. Auðvitað þarf að selja afurðina 
en hér erum við að tala um þvílíkt 
smámagn í stóra samhenginu. Stígandi 
er í framleiðslu á sólflúru, sjálfsagt góðar 
horfur um sölu laxahrogna hjá Stofnfiski 
og aukinn fjöldi hrognkelsaseiða 
framleiddur. Regnbogasilungseldi í sjó 
er svolítið en undarlega lítið í ferskvatni. 
Kræklingaræktin er í basli en margt 
spennandi að gerast í ræktun þörunga. 
Það eru tækifæri á hverju strái ef vel er 
að gáð.“

Stærri seiði í kvíar
Þróunin í laxeldi hér á landi á næstu 
árum er að rækta stærri seiði á landi 
og minnka tímann sem laxinn er alinn 
í sjó. Ólafur segir skilyrði hér á landi 
til sjókvíeldis á mörkunum í köldustu 
árunum en fiskurinn standi sig betur 
í köldum sjó eftir því sem hann er 
stærri. „Við höfum auðvitað gríðar 
mikil tækifæri í landeldi og í því sem 
hefur verið kallað strandeldi eins 
og ég nefndi áðan, það er landeldi í 
sjóblönduðu vatni. En slík uppbygging 
er oft kostnaðarsöm og því verða þetta 
að vera verðmætar tegundir og eða 
seiðaframleiðsla verðmætra tegunda. 
Laxeldið er og mun þróast áfram í þá átt 
að ala laxinn stærri á landi áður en hann 
fer í kvíar. Það styttir framleiðslutímann 
í kvíunum og minnkar áhættuna. Stærri 
og hraustari seiði munu örugglega skila 
ágætum árangri í kvíaeldi við íslenskar 
aðstæður.“

Sauðfjárbændur í bleikjueldi
Ólafur hefur mikla trú á auknu 
bleikjueldi og telur að þar séu tækifæri 
sem bændur ættu að skoða. „Ég 
hef lengi verið talsmaður þess að 
landeigendur kanni möguleika sína 
til bleikjueldis í smáum stíl og nýti 
bæjarlækina til að framleiða verðmæti. 
Það er byggðapólitískt mál. Bleikja 
hentar best íslenskum aðstæðum enda 
vex hún og þrífst í köldu vatni í miklum 
þéttleika og við eigum víða mikið af 
köldu vatni. Í bleikjueldinu höfum við 
margt umfram aðra, góðan eldisstofn 
og sannarlega ágæta samkeppnisstöðu. 
Aðeins þarf að tryggja að vatnið renni og 
síðan má prjóna smám saman við þetta 
margskonar tækni til að auka afköstin og 
draga úr heildar vatnsþörfinni. Ég held 
að svona smáskala bleikjueldi geti skipt 
ábúendur í dreifbýlinu miklu máli. Vandi 
smáframleiðenda liggur oft í vinnslu- og 
sölu afurðanna en það er skipulagsatriði 
því ég hef fulla trú á að hægt sé að selja 
bleikju á viðunandi verði. Í því samhengi 
má nefna að markaður er fyrir fryst 
bleikjuflök, sem eru auðvitað kostur 
fyrir sveiflukennda smáframleiðslu og 
síðan eru hér auðvitað ótal ferðamenn 
sem eru örugglega sólgnir í bleikju. Ég 
held að margan sauðfjárbóndann gæti 
munað um að bjóða t.d. 20-30 tonn af 
bleikju á markaði, svona í samanburði 
við stöðuna í þeirri grein. Fjárfesting og 
framleiðslukostnaður er einnig lægri 
fullyrði ég.“

Já það var svo sem allt í lagi að gera 
það á sínum tíma þó þessi reglustrik 
byggi greinilega ekki á neinum 
sérstökum vísindalegum rökum, eins 
og sjá má af því að Eyjafjörður og 
Öxarfjörður voru ekki lokaðir af með 
reglugerðinni. Það er ágætt að fá reynslu 
á kvíaeldið á þessum svæðum sem nú 
eru undir og byggja upp af yfirvegun. 

En skyndileg lokun Ísafjarðardjúps 
þvert ofan í reglugerðina, og í 
kjölfar niðurstöðu áhættumatslíkans 
sem stenst enga skoðun, var afar 
einkennileg ráðstöfun. Hún hlýtur að 
verða endurskoðuð hið fyrsta. Ég spái 
því reyndar að innan fárra ára verði 
einfaldar aðferðir til að gelda lax orðnar 
viðteknar. Þá kemur upp ný staða því 
skv. núverandi reglugerð má ala ófrjóan 
lax í kvíum hvarvetna þar sem nothæf 
kvíaból eru. En sjálfsagt finna menn 
sér þá eitthvað annað til að röfla yfir en 
fræðilega erfðablöndun eldisfisks við 
villtan fisk.

Töluverð umræða hefur átt sér stað um 
erfðamengun eldislax og íslenska villta 
laxins. Er raunveruleg hætta á ferð og 
hverjar yrðu þá afleiðingar hennar?

Já blöndun milli eldislaxa og villtra 
laxa er fræðilega möguleg en ekki 
líkleg, en fyrir það fyrsta finnst mér 
orðið erfðamengun fremur villandi 
í þessu samhengi. Við erum ekki að 
tala um erfðabreyttar lífverur sem 
koma með framandi gen inn í stofna 
annara eða sömu lífvera. Við erum 
að tala um mögulega blöndun milli 
einstaklinga sömu tegundar, villtra 
laxastofna og laxastofns sem hefur 
verið kynbættur í um 12 kynslóðir 
þar sem val fyrir eftirsóknarverðum 
eiginleikum hefur haft áhrif á tíðni 
genasamsæta. Kynbótavalið leiðir í 
eðli sínu til að erfðabreytileiki innan 
stofns eldisfiskanna minnkar, við fáum 
fram einsleitari hjörð sem er aðlöguð 
að eldisaðstæðum. Með hverri kynslóð 
sem kynbótunum fleygir fram verður 
eldislaxinn meira og meira húsdýr 
sem á minni og minni möguleika á 
að komast af í villtri náttúru. Í stofni 
villtra laxa er meiri erfðabreytileiki, 
en þó háður því að hrygningarstofn 
sé nægilega stór, að nógu margir 
fiskar taki þátt í hrygningunni. Í tilfelli 
Atlantshafslaxa hefur verið talað um 
að það þurfi um 150 fiska að lágmarki 
til viðhalda breytileikanum í stofni og 
að hann tapist ekki vegna innræktar. 
Í því samhengi er umhugsunarefni að 
menn hafa greint sérstaka laxastofna 
t.d. í ám á Vestfjörðum sem eru frá 
1-6 km langar og ekki þekktar fyrir 
mikinn fjölda laxa svo mér sé kunnugt 
um. Svokallaðar „villugöngur“ sem er 
auðvitað rangnefni, eiga sinn þátt í að 
viðhalda erfðabreytileikanum og eru 
því mikilvægar. Eitthvert hlutfall fiska 
hrygnir annarsstaðar en í sinni „heimaá“ 
og hlutfall þeirra getur orðið býsna hátt 
(30% í nýrri rannsókn frá ánni Dee í 
Skotlandi og Árni Ísaksson komst að 
þeirri niðurstöðu að „streying“ væri að 
meðaltali 20% hér í sinni skýrslu). Nú 
ef menn geta svona skýrt greint niður 
stofna í hverri ársprænu hér þrátt fyrir 
þessar „villugöngur“ er varla líklegt 
að eldislax með skerta fjölgunar- og 
lífshæfni geri mikinn usla í stofnunum. 
Það Þarf að útskýra það betur fyrir mér. 

Viðhald erfðabreytileikans í 
villilaxastofni er mikilvægur vegna þess 
að umhverfisþættir eru óstöðugir og 
sveiflast milli ára og tímabila. Náttúran 
velur látlaust þá hæfustu til að komast af 
og náttúruvalið er gríðarlega harkalegt. 
Miðað við endurheimtutölur getum við 
gert ráð fyrir að 1 hrogn af hverjum 1000 
sem er hrygnt í ána nái því að vaxa upp, 
ganga til sjávar, verða kynþroska fiskur 
og ljúka lífsferlinum með því að hrygna. 
Þetta er því engin smávegis þvottavél. 
Hvað þarf til svo eldislax blandist við 

villtan lax? Jú eldislax þarf að sleppa úr 
kví út í náttúruna og lifa þar af þar til 
kynþroska er náð og ramba síðan upp 
í á til að hrygna með villta fiskinum. 
Rannsóknir sýna að lífslíkur eldisfisksins 
í náttúrunni virðast mjög háðar því á 
hvaða stigi hann sleppur út. Þær virðast 
almennt séð lakari eftir því sem hann 
hefur verið lengur við eldisaðstæður. 
Þannig eru taldar mestar líkur á að fiskur 
sem sleppur sem ný-útsett gönguseiði 
(seiði sem oft eru á stærðarbilinu 50-
120g) geti í einhverjum mæli lifað af 
og gengið upp í ár til að hrygna. Stærri 
fiskar virðast hafa afar litla möguleika. 
Þeir eru þó einhverjir ef kynþroska lax 
sleppur út að sumri eða hausti, að hann 
rangli upp í nærliggjandi ferskvatn. Það 
er þó fremur fræðileg útlistun því í raun 
er nánast enginn kynþroski hjá eldislaxi 
þegar sláturstærð er náð, og ef einhver 
er eru það alla jafna hængar. Rannsóknir 
hafa jafnframt sýnt að æxlunarárangur 
eldisfisks í villtri náttúru uppi í ánni er 
mjög skertur. Talið er að 1-3% hænga og 
um 30% hrygna sem ganga í ferskvatn 
takist að taka þátt í æxlun, annað hvort 
innbyrðis eða við klakfisk af villtum 
uppruna. Takist hrygning í ánni sýna 
rannsóknarniðurstöður einnig að seiði 
af eldisuppruna eða blendingar villtra- 
og eldisforeldra hafa mjög skertar 
lífslíkur í ánni. Með öðrum orðum er 
hætta á einhverri erfðablöndun lítil 
og náttúruvalið mun halda áfram að 
virka og hreinsa út óæskilegan eldisfisk. 
Sjálfsagðar mótvægisaðgerðir og í raun 
þróunin í kvíaeldinu felast í að setja 
stærri fisk út í kvíar, eins og áður sagði, 
og hann á ekki mikla möguleika til 
innblöndunar ef hann sleppur því hann 
lifir ekki af.

Hver er megin munurinn á íslenskum 
Atlantshafslaxi og svokölluðum norskum 
Atlantshafslaxi?

Margar rannsóknir sýna að ef fiskur 
er tekinn úr náttúrunni í eldi hefur 
það umtalsverð áhrif á áframhaldandi 
lífssögu og atferli, t.d. ratvísi hans 
og möguleika á að komast af í villtri 
náttúru. Eftir því sem hann er lengur 

við eldisaðstæður í sínum lífsferli 
aukast skilin milli villtra fiska og 
eldisfiska. Í áratugi hafa menn stundað, 
í fiskræktarskyni, að taka klakfisk úr 
ám og framleiða seiði, ýmist sumaralin 
eða gönguseiði sem sleppt er aftur í 
árnar. Endurheimtur þessara seiða í 
veiði eru litlar, oft langt innan við 1% 
og „villugöngur“ meiri samanborið við 
þá sem klekjast út og alast upp í ánni. 
Það hefur m.a. áhrif á ratvísina að alast 
upp í eldiskari og seiðin komast síður 
af í villtri náttúru. Hér erum við að tala 
um samspil erfða og umhverfis og áhrif 
umhverfis á tjáningu gena. Hvernig 
t.d. umhverfið hefur áhrif á þroskun 
og þróun lyktarskyns og ratvísi. Það 
verður því fljótt munur á villtum fiski 
og eldisfiski og þessi eldisáhrif á seiði í 
fiskirækt undirstrikar hvað skilin koma 
fljótt fram. Til viðbótar má spyrja sig 
hvort úrtak klakfiska í svona fiskirækt 
er nægilega stórt til að endurspegla 
og viðhalda erfðabreytileikanum í 
ánni. Smáseiðasleppingar á ólaxgeng 
svæði auka við seiðabúsetusvæði í 
ánni en hvað ef þetta er hópur hálf- og 
alsystkina og hvað ef þau eru veidd 
aftur til fiskræktar? Í það minnsta voru 
foreldrarnir úr hverri á ekki margir 
meðan ég tók þátt í að framleiða seiði 
til sleppinga í laxveiðiár. Ég nefni 
þetta hér til hugleiðingar um hvort 
seiðasleppingarnar hafi verið til einhvers 
eða huganlega jafnvel til bölvunar. 
Spyr sá sem ekki veit. Við vitum að 
laxastofnum í N-Atlantshafi hefur 
hnignað en hnignunin hófst áður en 
laxeldið var orðið nokkuð að ráði og 
hnignunin hefur ekki síður verið í þeim 
löndum hvar ekkert eða lítið laxeldi 
er. Mesta breytingin sem orðið hefur á 
villta laxastofninum er að lægra hlutfall 
laxa skilar sér til baka úr hafi. Hvernig 
stendur á því? Getur verið að einhverjir 
séu að leita of einfaldra skýringa og gera 
kvíaeldi á laxi að blóraböggli?

Norski eldislaxastofninn er upphaflega 
að mestu samsettur með fiskum sem 
teknir voru úr 40 ám víðsvegar í Noregi 
um 1971 og hefur verið kynbættur síðan, 
eða í um 12 kynslóðir. Villtur íslenskur 
lax og norskur eldislax eru sama 
tegundin og með sömu gen. Það eru 
ekki til nein eldislaxagen og kynbættur 
lax er á engan hátt erfðabreyttur. 
Náttúruvalið eða kynbætur ráða síðan 
tíðni genasamsæta og samspil erfða og 
umhverfis hafa áhrif á svipgerð fiskanna, 
hversu stórir þeir verða o.s.frv. Með 
kynbótum á eldisfiski er reynt að hafa 
áhrif á tíðni þeirra genasamsæta sem 
leiða af sér þá eiginleika sem sóst er 
eftir í eldisumhverfi, sem er auðvitað 

„Ég hef lengi verið 
talsmaður þess að 

landeigendur kanni 
möguleika sína til 

bleikjueldis í smáum stíl 
og nýti bæjarlækina til að 

framleiða verðmæti.“

gerólíkt hinu harða vali náttúrunnar. 
Smám saman verður eldisfiskurinn að 
svo miklu húsdýri að hann kemst ekki af 
í náttúrunni. Þá erum við nánast komin 
með æxlunarlegan aðskilnað.

Önnur umræða hefur átt sér stað um 
umhverfismengun frá sjókvíeldi og hafa 
„umhverfisverndarsamtök“ talað um 
stóriðju og vilja laxeldið upp á land.

Menn þurfa að átta sig á því að 
stærsti hluti matvælaframleiðslunnar 
í heiminum er orðin iðnvædd. Þar 
spilar saman aukin afköst og skilvirkni 
framleiðslunnar og krafan um ódýr 
matvæli. Það togast síðan á við 
umhverfisáhrif af því sem gert er og 
svo auðvitað þau velferðarmörk sem 
við setjum. Öll matvælaframleiðsla 
hefur umhverfisáhrif, sérstaklega 
dýrapróteinframleiðslan. Munur á 
fiski og landhryggdýrum felst meðal 
annars í því hversu góð prótein- og 
orkunýting fiskanna er. Þess vegna 
er úrgangur frá fiskum hlutfallslega 
mjög lítill. Það er staðreynd að eldi á 
laxi í sjókvíum er gríðarlega skilvirk 
dýrapróteinframleiðsla með mjög 
lítil umhverfisáhrif í samanburði við 
aðrar aðferðir dýrapróteinframleiðslu. 
Það er síðan hreint ekki sjálfgefið að 
umhverfisáhrif laxeldis á landi eða 
heildar vistspor séu minni en eldis 
í kvíum. Stór áhrifavaldur á það er 
hvaðan orkan kemur til að knýja 
landeldisstöðina og dæla öllu vatninu. 
Það er jú tæknilega auðveldara að 
safna úrganginum frá fiskinum úr 
landeldisstöð og það er auðvitað 
eftirsóknarvert því í honum felast 
verðmæti í áburðarefnum. Kvíaeldið 
sækist einnig eftir því og ýmiskonar 
tækni í þróun, m.a. lokaðar kvíar og 
safnarar. En ef kvíar eru staðsettar í 
nægum straumi eru umhverfisáhrif 
hverfandi lítil. Í Harðangursfirði í 
Noregi er t.d. búið að framleiða meira 
en 1 milljón tonna í gegn um tíðina og 
mengunaráhrif af úrgangi fiska mælast 
varla. Ef eldiskvíar eru staðsettar á 

viðeigandi stöðum þarf ekki að flytja 
framleiðsluna á land vegna úrgangs, það 
er rugl. Af hverju líta menn á fiskaskít 
sem mengun en skít landhryggdýra 
sem áburð? En til viðbótar við þetta má 
nefna að við getum auðvitað og eigum 
að líta til samþættingar eldis á hverjum 
stað eins og kostur er.

Já laxeldið er að og mun þróast að 
nokkru leyti upp á land, einkum með 
því að ala fiskinn stærri áður en hann 
er settur í kvíar, eins og áður er nefnt. 
Það eru einnig uppi áform um að 
byggja mjög stórar landeldisstöðvar 
fyrir lax allt að sláturstæð með 
endurnýtingarkerfum, einkum í USA. 
Þar eru þó enn ýmsir líffræðilegir 
vankantar á og svo má búast við að 
framleiðslukostnaður verði nokkuð 
hærri. Ég sé því ekki fyrir mér að 
laxeldið fari almennt upp á land, við 
erum jú að tala um 2,2 milljónir tonna 
núna og margföldun á næstu árum. En 
það mun þróast í ýmsar áttir, á landi, í 
kvíum, í lokuðum kvíum, í úthafskvíum 
og endurnýtingarkerfum á landi. 
Sjálfbærni, umhverfi, landrými, orka og 

framleiðslukostnaður verða í forgrunni 
eftir sem áður.

Hver eru helstu umhverfisáhrif 
sjókvíaeldis og eru þau afturkræf?  

Það eru auðvitað ýmiskonar 
umhverfisáhrif af sjókvíum eins og 
öðrum mannvirkjum. Sjókvíar þarf að 
staðsetja þar sem er nægur straumur, 
bæði til að flytja súrefni til fisksins og 
úrganginn frá honum. Fiskur í kvíum 
er fóðraður og þau úrgangsefni sem 
frá honum koma og mestu varða eru 
kolefni, köfnunarefni og fosfór. Um 70% 
kolefnis, 62% köfnunarefnis og 70% 
fosfórs sem sett eru inn í kerfið tapast 
út í umhverfið. Afgangurinn verður að 
fiski, sem er einstaklega góð nýting í 
öllum samanburði. Um helmingur af 
kolefninu hverfur frá fiskinum sem CO2 
við útöndun, um 45% af köfnunarefninu 
er skilinn út uppleystur, einkum í gegn 
um tálknin og um 18% af fosfórnum 
losnar uppleystur. Þetta blandast því 
hratt upp í sjónum og mælist vart 
sem úrgangur. Ef við gerum ráð fyrir 
að fóðurstuðull sé 1,17, þ.e. 1170kg af 
fóðri þurfi til að framleiða hvert tonn 

af fiski er í þeim úrgangi sem fellur 
til botns um 110kg af kolefni, 12-14kg 
af köfnunarefni og tæp 7 kg af fosfór. 
Margar mælingar, meðal annars frá 
Íslandi, sýna að ákoman á botninn nær 
u.þ.b. 50-100 metra út frá kvíabólunum. 
Þar minnkar tegundafjölbreytni 
botndýra en einstaka lífverutegundir 
verða ríkjandi. Ef úrgangurinn safnast 
upp í þykkt lag og loftfirrt niðurbrot 
verður í miklum mæli eru menn í vanda 
staddir því þá myndast gastegundir sem 
geta drepið fiskinn. Þar eru því of lítil 
þynningaráhrif, niðurbrot gengur of 
hægt og því ekki heppilegur staður fyrir 
kvíar. Þess vegna þarf að hafa reglulegt 
eftirlit með umhverfisáhrifum og fylgjast 
með niðurbrotinu. Þessi úrgangur 
brotnar upp smám saman og hverfur en 
tíminn sem það tekur tengist ýmsu, m.a. 
dýpi, súrefnisblöndun á botni og þykkt 
úrgangslagsins. Nú tíðkast að hvíla hvert 
kvíaból milli framleiðslulota til að draga 
úr þessum áhrifum og fyrirtæki sem ætla 
ekki að koma sér í voða fylgjast auðvitað 
vel með. Svo er kannski vert að skoða 
þetta í þekktu landbúnaðarsamhengi. 

Hugsum okkur kví með 1000 tonna 
lífmassa. Ef við breytum honum í kýr 
sem vega 400 kg hver erum við að tala 
um 2500 kýr í einni kví. Hvað ætli mikill 
úrgangur komi úr þeim? Væntanlega 
væri hann núna flokkaður sem mengun 
en ekki húsdýraáburður þar sem kýr 
skíta sjaldnast í sjóinn – eða hvað?

Er sjókvíeldi með einhverjum hætti 
óumhverfisvænni en t.d. sú ræktun sem á 
sér stað í landbúnaði?

Ljóst er að íslensk stjórnvöld ætla sér 
að fara hægt í uppbyggingu á sjókvíeldi 
hér á landi, kringum 10.000 tonnum 
af laxi slátrað í fyrra og verður líklega 
aðeins hærri tala á þessu ári. Frændur 
okkar í Færeyjum er að slátra yfir 
70.000 tonnum. Hver er munurinn 
á aðstæðum hér og í Færeyjum? Er 
eitthvað sem við getum lært af sjókvíeldi 
þeirra? 

Munurinn er einkum sá að sjávarhiti 
við Færeyjar er hærri og jafnari en 
hér og því eru vaxtarskilyrðin fyrir 
lax betri og framleiðslutíminn styttri. 
Samt eru þeir sífellt að setja út stærri 
seiði. Færeyingar hafa gengið í gegn 
um erfiða tíma því árin 2003-2004 
hrundi framleiðslan um 2/3 vegna 
veirusjúkdóms. Eftir það fóru þeir í 
mikla naflaskoðun og áhættugreiningar 
á sínu eldi, skipulagi og vinnubrögðum. 
Þeir hafa farið vel yfir staðsetningar kvía 
og eru með grundvallað eftirlit. Þeir hafa 
einnig ótrauðir byggt upp stórseiðaeldi á 
landi í endurnýtingarkerfum. Við getum 
að sjálfsögðu lært mikið af þeim sem eru 
bestir í laxeldi í heiminum og eigum að 
gera það. Ég held jafnframt að við höfum 
alla möguleika á að framleiða stórseiði 
á landi með ódýrari hætti en þeir, m.a. 
vegna jarðhitans og tala nú ekki um ef 
önnur orka fengist á viðunandi kjörum. 
Til þess að framleiðsluaukningin hér 
gangi vel þarf að leggja höfuð áherslu á 
seiðaeldið, eins og ég er látlaust að röfla 
um.

„Umhverfisverndarsamtök“ hafa útbúið 
heimildarmynd og haldið úti fréttum og 
umfjöllun þar sem dregin er upp mjög 
svört mynd af stöðu sjókvíaeldis í Noregi. 
Hvernig er raunveruleg staða þar?

Vitaskuld eru einhver umhverfisáhrif 
af framleiðslu 1,3 milljóna tonna af laxi 
í Noregi. Sumir hafa fullyrt að laxalús, 
sem vissulega er vandamál í kvíaeldinu, 
drepi villtu gönguseiðin í stórum stíl 
þegar þau eru á leið til hafs. Sú fullyrðing 
byggir ekki á mjög sannfærandi grunni 
að ýmsra áliti enda ekkert samhengi 
milli lúsasmits í eldinu og laxagangna 

í árnar næstu ár á eftir. Fyrir rúmum 
áratug var lúsasmitið í eldinu mun 
meira þrátt fyrir minni framleiðslu því 
menn sáu ekki ástæðu til meðhöndlunar 
á stórum fiski þó 15-25 lýs væru á 
honum að meðaltali. Samt drápust nú 
villilaxaseiðin ekki, a.m.k. ekki í þeim 
mæli sem sumir hafa ályktað út frá 
þessum módel- og smitrannsóknum, og 
veiðin ágæt í ánum. Nýjar rannsóknir 
á smitdreifingu lúsalirfa (nauplia) út 
frá kví og lifun þeirra benda til að 
dreifingar- og smitlíkönin út frá kvíunum 
endurspegli nú ekki raunveruleikann. 
Þess vegna er í raun ótrúlegt að norski 
laxeldisiðnaðurinn sé að meðhöndla 
lax gegn lús (stundum með mjög 
óvistvænum kemískum efnum) með 
milljarða tuga kostnaði á ári, til að 
fullnægja skilyrðum sem sett eru á 
frekar veikum forsendum.

Mun minna af eldisfiski hefur sloppið 
síðustu ár í Noregi eftir að strangari 
staðlar um búnað voru teknir í notkun 
og skerpt á verklagsreglum. Aukin 
heldur er sífellt minna af eldislaxi 
sem veiðist, bæði í netaveiði í sjó og 
stangveiði og margar ár eru vel vaktaðar 
og rannskakaðar að þessu leyti. Á 
síðustu árum hefur fjöldi eldislaxa sem 
veiðst hafa í norskum ám verið á bilinu 
500-2000 sem svarar til 0,2-0,8% af 
villta hrygningarstofninum, hafandi 
einnig í huga að í norsku kvíunum eru 
að jafnaði um 350 milljón laxar. Þetta 
undirstrikar einmitt að eldislaxinn er 
orðinn húsdýr sem einfaldlega kemst 
ekki af í villtri náttúru ef hann sleppur. 
Meira að segja Kevin Glover, sem 
stangveiðimenn hérlendis hafa mjög 
vitnað til hefur tekið undir þá ályktun, 
nú á útmánuðum, að þó 10% klakfiska í á 
væru eldislax hefði það mjög lítil áhrif á 
villilaxastofna og alls ekki óafturkræf. Ég 
held að fáar þjóðir séu eins meðvitaðar 
um umhverfismál og Norðmenn og 
atvinnugreinin sjálf á allt undir því 
að spilla ekki umhverfi sínu, auka og 
viðhalda sjálfbærni og góðri ímynd. Þess 
vegna er atvinnugreinin einnig að legga 
gríðarlega mikla fjármuni til rannsókna 
og þróunar í greininni til að fyrirbyggja 
og draga úr umhverfisáhrifum.

Að þessu samandregnu er það nú 
mín skoðun að hávaðinn og átökin um 
uppbyggingu laxeldis hér á landi vegna 
mögulegra umhverfisáhrifa sé óþarflega 
mikill, en ítreka þó að vitaskuld þurfum 
við að vanda okkur og láta þetta ganga 
vel. 

Viðtalið við Ólaf er lítilega stytt og má 
fina í fullri lengd á fiskeldisbladid.is

„menn þurfa að átta sig á því að stærsti hluti 
matvælaframleiðslunnar í heiminum er orðin 
iðnvædd. Þar spilar saman aukin afköst og skilvirkni 
framleiðslunnar og krafan um ódýr matvæli.“

Ragnheiður I. Þórarinsdóttir fram- 
kvæmdastjóri Svinnu-Verkfræði ehf 
hefur verið kjörin fyrsti formaður EU 
Aquaponics Association eða Evrópsku 
samræktar samtakanna. Þessi samtök 
voru stofnuð í þessum mánuði að 
fyrirmynd samnefndra samtaka í 
Bandaríkjunum.

Eins og komið hefur fram í 
Fiskeldisblaðinu er samrækt heiti 
yfir starfsemi þar sem fiskeldi og 
gróðurhúsarækt styðja við hvert 
annað í lokuðu ferli. Plönturnar 
nýta næringarefnin í úrganginum frá 
fiskeldinu og skila svo vatninu aftur 
hreinu í eldiskörin.

Samvinna á sviði samræktar í Evrópu 
hefur hingað til verið undir hatti 
evrópska COST prógrammsins FA1305 
EUAquaponicsHub, en verður nú í 
höndum hinna nýju samtaka undir 
forystu Ragnheiðar. 

„Nánast öll lönd í Evrópu áttu aðild 
að COST samstarfinu um samrækt 
og mikil gróska á sviðinu í Evrópu. 
Fjöldamörg sprotafyrirtæki hafa 
verið stofnuð og rannsóknastarfsemi 
hefur aukist og fjöldamargar greinar 
og skýrslur komið út á undanförnum 
árum. Markmið nýju samtakanna er 
að styðja við áframhaldandi þróun og 
samstarfi á sviðinu,“ segir Ragnheiður í 
samtali við Fiskeldisblaðið.

Svinna-Verkfræði ehf. og Háskóli 
Íslands reka saman skrifstofu í 
Sjávarklasanum þar sem m.a. er að 
finna samrækt tómataplanta og tilapia 
fiska. Meðal þess sem er í gangi á 
skrifstofinni er að tveir nemendur með 
styrk frá Nýsköpunarsjóði námsmanna 
sem eru að vinna að kennsluefni 
sem tengist samrækt. Annar er í 
Umhverfis- og auðlindafræði og hinn á 
Menntavísindasviði í Háskóla Íslands.

Ragnheiður kjörin formaður 
Evrópsku samræktar 
samtakanna

Ragnheiður I. Þórarinsdóttir

FAO: Öflug eftirspurn 
eftir fiski næstu tvö árin
Matvælastofnun Sameinuðu þjóðanna, 
FAO, telur að öflug eftirspurn verði eftir 
fiski, einkum eldisfiski, næstu tvö árin 
að minnsta kosti. Þetta kemur fram í 
nýrri Globefishskýrslu sem FAO hefur 
sent frá sér.

Í skýrslunni er að finna greiningu 
á fyrstu níu mánuðum ársins hvað 
sjávarafurðir og markaði varðar ásamt 
spá um þetta ár og næsta. Þar kemur 
fram að eftirspurn umfram framboð 
á alþjóðlegum mörkuðum með 
sjávarafurðir og eldisfiska hafi verið 
áberandi. Þetta samhliða almennt 
betra efnahagslífi í heiminum sýni að 
aukningin á eftirspurninni muni halda 
áfram. „Framleiðendur sjá fram á skort 
á ýmsum mikilvægum tegundum í ár,“ 
segir í skýrslunni.

Þá segir að það muni vera eldisfiskur 

sem fylli upp í eyðurnar sem myndast 
við samdrátt í veiðum og vinnslu. 
Framleiðsla á eldisfiski hefur aukist 
stöðugt um ca. 4,5% á ári undanfarin 
ár og náði 83,6 milljónum tonna í fyrra. 
Hefðbundnar veiðar og vinnsla skiluðu 
hinsvegar 90,4 milljónum tonna en 
sú ársframleiðsla hefur verið stöðug 
undanfarin ár og ekki er reiknað með 
að hún aukist.

„Hinsvegar er stór hluti af aflanum 
frá hefðbundnum veiðum og vinnslu 
notaður í fóðurframleiðslu þannig 
að eldisfiskur stendur nú undir 55% 
af neyslu jarðarbúa á sjávarafurðum. 
Þetta hlutfall fer vaxandi með hverju 
árinu,“ segir í skýrslunni. „Asía, og 
sérstaklega Kína, er aðaldrifkrafturinn 
á sjávarafurðamörkuðum og þá bæði á 
framboðs- og eftirspurnarhliðinni.“

Fiskát eykur kynlíf og frjósemi
Ný rannsókn sýnir að þau pör sem borða 
mikið af fiski eiga fjörugra kynlíf og búa 
við meiri frjósemi en þau pör sem ekki 
hafa fisk á borðum hjá sér.

Niðurstöður skýrslu um rannsóknina 
hafa verið birtar í tímaritinu Journal of 
Clinical Endocrinology & Metabolism. 
Rannsóknin sýnir að sjávarfang er 
mikilvæg uppspretta próteins og 
annarra næringarefna fyrir konur 
sem eru eða hugsanlega verða óléttar. 

Hinsvegar hafa áhyggjur af kvikasilfri 
í fiski valdið því að konur sem eru að 
reyna að verða óléttar forðast fiskát.

Á vefsíðunni FISHupdate er vitnað í 
Audrey Gaskins hjá Harvard háskólanum 
í Massachusetts, einn höfunda 
skýrslunnar, sem segir að rannsóknin 
bendi til að sjávarfang auki frjósemi þar 
á meðal að styttri tíma taki að verða 
ólétt og að viðkomandi stundi kynlíf 
oftar og meir en fólk sem forðast fiskát.

Færeyingar 
að semja um 
tollfrjálsan fisk til 
Rússlands
Færeyingar stefna að því að gera 
fríverslunarsamning við Rússa á næsta 
ári. Með því ætla þeir að tryggja stöðu 
sína sem stærsti erlendi innflytjandi 
á fisk til Rússlands. Færeyingar urðu 
stærsti erlendi innflytjandinn á fisk til 
Rússlands á síðasta ári en fram að því 
voru Norðmenn númer eitt þeim lista. 
Rússar settu hinsvegar viðskiptahömlur 
á Norðmenn árið 2014 og eru þær enn 
við lýði. Færeyingar hafa stóraukið 
innflutning sinn á fiski, þar með talið 
eldislaxi, til Rússlands allt frá árinu 
2013. Ástæðan fyrir því var að ESB beitti 
Færeyjar viðskiptahömlum það ár vegna 
deilna um kvóta á Norður-Atlantshafi 
m.a. á makríl. „Þetta olli okkur 
miklum efnahagslegum vandræðum 
en þá komu Rússar okkur til bjargar 
og juku verulega viðskiptin við okkur,“ 
segir Poul Michelsen utanríkis- og 
viðskiptaráðherra Færeyja í samtali við 
Reuters. Michelsen segist stefna að því 
að undirrita fríverslunarsamning við 
Rússa á næsta ári. Mikil uppsveifla hefur 
verið í færeysku efnahagslífi undanfarin 
ár, uppsveifla sem einkum hefur verið 
drifin áfram af stóraukinni framleiðslu á 
eldislaxi. Þannig var hagvöxtur Færeyja 
7% árið 2016.

Úrgangur frá 
laxeldi notaður 
til orkuvinnslu í 
Færeyjum
Bakkafrost, stærsta laxeldisfyrirtæki 
Færeyja, hefur tilkynnt að það hyggst 
byggja nýja lífræna gasvinnslustöð til 
að vinna gas úr úrgangi frá eldislaxi 
og frá kúabúum á eyjunum. Stöðin 
verður byggð í samvinnu við önnur 
laxeldisfyrirtæki í Færeyjum og 
kúabændur. Í frétt um málið á hinni 
opinberu vefsíðu Færeyja, faroeislands.
fo kemur fram að fyrrgreind gasvinnsla 
sé hluti af mun stærra verkefni sem 
Bakkafrost greindi frá síðla vetrar. 
Meðal þess sem gera á er að minnka 
vatnsnotkun í eldinu með notkun 
rigningarvatns, draga úr kolefnislosun 
og koma á fót sérstökum sjóði til að 
stuðla að heilbrigðum lífsháttum. Á 
vefsíðunni er vitnað í Regin Jacobsen 
forstjóra Bakkafrost en hann segir að 
forráðamenn fyrirtækisins trúi því 
að með því að fjárfesta í heilbrigðari 
atvinnuháttum, laxinum sem þeir 
framleiða, umhverfinu og byggðum sem 
fyrirtækið starfar í…"munum við skapa 
verðmæti til langs tíma fyrir samfélagið", 
segir Jacobsen.

laxar fiskeldi hafa fjárfest í hátækni fóðurskipi sem kom 
til landsins nú í maí.  Skipið fékk nafnið Huginn og sér um 
að fóðra 10 sjókvíar í Reyðarfirði.  Huginn var smíðaður 
hjá Akvagroup í Noregi sem hefur yfir 30 ára reynslu í 
framleiðslu á búnaði til sjókvíeldis.  Með skipinu kemur 
hátækni búnaður af bestu gerð til að fóðra kvíar auk 
myndavélakerfis til að hafa eftirlit með heilbrigði fiska og 
ástandi sjókvía.  Laxar fiskeldi héldu upp á komu Hugins á 
Sjómannadaginn með grillveislu, skemmtun fyrir börnin og 
kynnisferðum út í hátæknilegt fóðurskip sem er sannarlegt 
dæmi um þá gríðarlegu þróun sem nú á sér stað í sjókvíeldi.  
Þróun sem miðar að því að auka öryggi og eftirlit í sjókvíeldi 
með hátækni sem tryggir umhverfisvæn gæði laxeldisins.

Umhverfisvæn 
fóðrun í Reyðarfirði

Kýr þurfa 8 kílógrömm af fóðri  
til að auka þyngd sína um eitt kíló.

Svín þurfa 3 kílógrömm af fóðri  
til að auka þyngd sína um eitt kíló.

Hænsni þurfa 2 kílógrömm af fóðri  
til að auka þyngd sína um eitt kíló.

Eldislax þarf 1 kílógramm af fóðri  
til að auka þyngd sína um eitt kíló.

Einföld og góð dillsósa
 Þessi sósa hentar með flestum fiskréttum 
en dill og fiskur passa mjög vel saman.

2 dl grískt jógúrt frá MS
1 hvítlauksrif
handfylli dill
salt og nýmalaður pipar
skvetta af hunangi
skvetta af sítrónusafa

Aðferð:
Maukið allt saman með töfrasprota eða í 
matvinnsluvél, geymið í kæli áður en þið 
berið fram með  
salatinu.

eva laufey heldur úti 
frábærri heimasíðu 
evalaufeykjaran.is þar 
sem alltaf má finna 
girnilegar uppskriftir. 
Hér er uppskrift af 
léttu og laxasalati, 
hollara verður það 
varla. „Ég elska fisk 
og gæti borðað hann 
hvern einasta dag, 
hann er ekki bara 
ljúffengur heldur er 
hann einnig mjög 
hollur. Í kvöld langaði 
mig í eitthvað létt 
og gott og þá var 
laxasalat fyrir valinu. 
Það er tilvalið að nota 
fiskmeti í salöt og 
þetta salat á eftir að 
koma ykkur á óvart. 
Einfalt, fljótlegt og afar 
gott bæði fyrir líkama 
og sál,“ segir Eva 
Laufey þetta fallega 
gómsæta laxasalat.

Sjúklega gott og hollt laxasalat

Laxasalat með 
jógúrtdressingu
Fyrir þrjá til fjóra

ólífuolía
smjör
1 stór sæt kartafla eða tvær meðalstórar
500 g lax, beinhreinsaður
salt og nýmalaður pipar
tímían
1 poki gott salat t.d. spínat eins og ég 
notaði í kvöld
ferskt dill
sítróna
ristaðar pekanhnetur
fetaostur

Aðferð:
1. Afhýðið kartöfluna og skerið í litla bita, 
kryddið til með salti og pipar og leggið í 
eldfast mót. Hellið smá olíu yfir og bakið í 
ofni við 180°C í 30 – 35 mínútur eða þar til 
þær eru mjúkar í gegn.

2. Skerið laxinn í jafn stóra bita

3. Hitið olíu á pönnu, steikið laxinn í 2 – 3 
mínútur á hvorri hlið. Kryddið til með salti, 
pipar og tímían. Þegar það er ca. 2 mínútur 
eftir af eldunartímanum er gott að bæta 
smjörklípu út á pönnuna.

4. Þegar kartöflurnar eru tilbúnar þá dreifið 
þið smátt söxuðu dilli yfir þær og kreistið 
smá sítrónusafa yfir í lokin.

5. Blandið spínati, kartöflum, laxi, fetaosti 
og pekanhnetum vel saman í skál og berið 
fram með jógúrtsósunni góðu. (uppskrifin 
er hér til hliðar)



VIÐ FÆRUM ÞÉR
FAGURBLEIKA LAXINN
SEM ÞIG DREYMIR UM

FYRSTA FLOKKS HRÁEFNI SEM HLÚÐ ER AÐ Í HREINUM SJÓ 
Í SAMHLJÓMI VIÐ ÆGIFAGRA NÁTTÚRU AUSTFJARÐA

FISKELDI AUSTFJARÐA HF.

Prótínríkur

Auðugur af Omega 3

Íslensk náttúrugæði

Öruggt og gott eftirlit

Ábyrgt fiskeldi

Umhyggja fyrir náttúru 
– sjálfbærni til framtíðar

PRISTINE
WATERS

Fagurbleika laxinn frá Berufirði færðu í helstu fiskbúðum og á veitingastöðum landsins.

